
ንኩሉ ዝጸሉ ዘሎ ብከላ ኣየርንኩሉ ዝጸሉ ዘሎ ብከላ ኣየር ዓርኮብ-ኮባይ ኣርማ ጋሽ ባርካዓርኮብ-ኮባይ ኣርማ ጋሽ ባርካጕጅለ ባህሊ ቤት ትምህርቲ ...ጕጅለ ባህሊ ቤት ትምህርቲ ...

በዓል-መዚ መጓዓዝያ ምድሪ፡ ወነንቲ ተሽከርከርቲ ኣብ ዝተፈቕደሎም ሕጋዊ ልቸንሳ ክነጥፉ ጸዊዑ
ወነንቲ ተሽከርከርቲ ብሓፈሻ ወነንቲ 

ኮድ-1 ድማ ብፍላይ፡ ኣብ ዝተፈቕደሎም 
ሕጋዊ ልቸንሳ ጥራይ ክነጥፉ፡ ኣብ 
በዓል-መዚ መጓዓዝያ ምድሪ ዳይረክተር 
ጨንፈር ድሕነትን ቁጽጽርን ኣቶ በየነ 
ተስፋማርያም ጸዊዑ።
እቲ ጨንፈር፡ ስሉጥን ውሑስን ስርዓት 

መጓዓዝያ ምድሪ ንኽረጋገጽ፡ ኣፍልጦ 
ተጠቐምቲ ጽርግያ ክብ ንምባል ዝሕግዝ 
ኣስተምህሮታትን ጎስጓሳት በብእዋኑ 
ከምዝውድብ፣ ሕጊ ንዘየኽብራ ተሸከርከቲ 
ድማ ከምዘጠንቅቕን ከምዝቐጽዕን 
ብምጥቃስ፡ ብፍላይ ብወነንቲ ኮድ-1 
ዝርአ ዘሎ ተደጋጋሚ ጥሕሰት ሕጊ ዕቱብ 

ምቊጽጻር ይግበረሉ ከምዘሎ ገሊጹ።
ኣብ ኩሉ መስመራት ተቘጸጸርቲ 

ብምውፋር ጥሕሰት ሕጊ ንምጉዳል 
ወፍሪ ከምዝካየድ ዝሓበረ ኣቶ 
በየነ፡ ቴክኒካዊ ብቕዓት ተሽከርከርቲ 
ንምርግጋጽ መርመራታት 
ከምዝግበርን ጉድለት ዝተረኽበን 
ስጒምቲ ከምዝውሰደለንን ብምሕባር፡ 
ምስ ተሽከርከርቲ ምትእስሳር 
ዘለወን ግላውያን ጋራጃትን 
ጎሚስታን ብሕጊ ተማእዚዘን 
ንኽሰርሓ ቁጽጽራዊ ስርሓት 
ከምዝካየደለን ኣረጋጊጹ።
ኣቶ በየነ ወሲኹ፡ ብግዜ ጸልማት 

ኣብ ዓዲ-ዃላን እንዳገርግስን፡ መስርሕ ምምሃርን ምስትምሃርን ንምድንፋዕ ተዘትዩ
ቤት-ጽሕፈት ትምህርቲ ኣብ ንኡስ ዞባ ዓዲ-

ዃላ፡ ኣብ ዓመተ-ትምህርቲ 2024/2025 ኣብ 
መስርሕ ምምሃርን ምስትምሃርን ዘጋጠመ 
ጸገማት ብምልላይ ፍታሕ ንምንዳይ ዝዓለመ 
ርክብ፡ ብ18 መስከረም ኣብ ዓዲ-ዃላ፣ ብ19 
መስከረም ከኣ ኣብ እንዳገርግስ ኣካዪዱ።
ሓላፊ’ቲ ቤት-ጽሕፈት መምህር ተስፋይ 

ስብሃቱ ኣብ ዘቕረቦ ጸብጻብ፡ መጠን ምሕላፍ 
መጠናዊ ዕብየት ከርኢ ከሎ፣ መጠን ምቁራጽ 
ካብ መኣዲ ትምህርቲ ከምዝነከየ ኣብሪሁ።
ሓላፊ ጨንፈር ትምህርቲ ዞባ ደቡብ 

መምህር ህብትዝጊ ኪዳነ ድማ፡ ዝምድና 
ተመሃሮ፡ ወለድን መምህራንን ከምኡ’ውን 
ምሕደራ ቤት-ትምህርቲ ክሕይል 
ብምዝኽኻር፡ ብልጫታትካን ድኻማትካን 
ብግቡእ ምግምጋም፡ ዝውጠን መደባት 
ብዓወት ንምትግባር መሰረታዊ ከምዝዀነ 
ገሊጹ።
ተሳተፍቲ ብወገኖም፡ ዝኣረገ ሰደቓታትን 

ደጓሒ መብራህቲ ብምውላዕ ኣብ 
ተጠቐምቲ ጽርግያ ጉድኣት ከስዕባ 
ንዝጸንሓ ተሽከርከርቲ፡ ከምኡ’ውን 
ካብ ፋብሪካ ወጻኢ ዝተፈልየ ሕብርን 
ንብረትን ዓጢቐን ዝጸንሓ’ውን ስጒምቲ 
ከምእተወስደለን ሓቢሩ።
ኣብ ቀዳማይ ፍርቂ ዓመት 2025 

ጉድለትን በደልን ብምፍጻም ዝተኸሰሳ 
ተሽከርከርቲ ብገንዘብን ካልእ ስጒምትን 
ክቕጽዓ ከለዋ፡ ምስ 2024 ብምንጽጻር 
- ተርእዮ ጉድለትን በደላትን ብ3 
ሚእታዊት፣ ገንዘባዊ መቕጻዕቲ ድማ 
ብ18 ሚእታዊት ከምዝነከየ ኣፍሊጡ።
እቲ ዝብየን መቕጻዕቲ ብመጠንን 

ዓይነትን ናይ’ቲ ጥሕሰት ዝፈላለ’ኳ 
እንተዀነ፡ ገንዘብን ንዝተወሰነ ግዜ ታርጋ 
ምውራድን ከምዘጠቓልል፡ ኣቶ በየነ 
ብተወሳኺ ገሊጹ።
ኣቶ በየነ ኣብ መወዳእታ፡ ኣብ 

መስርሕ መሸጣን ዕድግን መካይን፡ 
ዋንነት ምቕያርን ምስግጋርን ኣብ 
ውሽጢ 60 መዓልታት ክካየድ ግድን 
ምዃኑ፣ ነዚ ዘይፍጽሙ ድማ ብዘይካ’ቲ 
5 ሽሕ ናቕፋ መቕጻዕቲ፡ ኣብ ውዕል 
መድሕን ተሓታትነት ከምዘስዕብ 
ክርድኡ ብምዝኽኻር፡ ኣብ ዘይሕጋዊ 
ንጥፈታት ዝተዋፈሩ ወነንቲ ጋራጃት ካብ 
ተግባራቶም ክቚጠቡ መኺሩ።

መጽሓፍትን ፍታሕ ክናደየሉ፣ ከምኡ’ውን 
ቀጽሪ ዘይብለን ኣብያተ-ትምህርቲ ክስራሓለን 
ተላብዮም።
ብኻልእ ወገን፡ ኣብ ንኡስ ዞባ ዓዲ-ዃላ፡ 

ኣብ ተራ ጥዑይ ዝምድና ኣስራሕትን 
ሰራሕተኛታትን ኣብ ውጽኢታዊ ስራሕን 
ኣገልግሎትን ዘተኰረ ኣስተምህሮ፡ ብ18 
መስከረም ኣብ ኣዳራሽ ዓዲ-በጊዖ ተዋሂቡ።

ካብ ጨንፈር ሚኒስትሪ ዕዮን ማሕበራዊ 
ድሕነትን - ኣቶ ረዘነ ወልደኣምላኽ፡ ኣብ መንጎ 
ኣስራሕትን ሰራሕተኛታትን ጥዑይ ዝምድና 
ምስ ዝህሉ ኣድማዒ ስራሕ ከምዝዕመም 

ብምጥቃስ፡ ኣብ’ዚ መዳይ’ዚ ብዕቱብ ክስራሕን 
ሕጋዊ ውዕል ክህሉን ኣዘኻኺሩ።
ወኪል ቤት-ጽሕፈት ዕዮን ማሕበራዊ 

ድሕነትን ኣብ’ቲ ንኡስ ዞባ ኣቶ ረዘነ ፍስሃየ 
ብወገኑ፡ ወነንቲ ትካላት መሰላት ሰራሕተኛታት 
ንምኽባርን ሓደጋ ኣብ ቦታ ስራሕ ንምክልኻልን 
ቀዳምነት ሂቦም ክሰርሑ ኣዘኻኺሩ።

ኣስመራ - ሓባራዊ ርድኢት መምህራን ንምምዕባል ዝዓለመ ዓውደ-ዘተ ተኻዪዱ

ኣፋዝያ እንታይ እዩ?ኣፋዝያ እንታይ እዩ?

ሓባራዊ ርድኢት መምህራን ብምምዕባል 
መስርሕ ምምሃርን ምስትምሃርን 
ንምድንፋዕ ዝዓለመ ዓውደ-ዘተ፡ “ብሉጽ 
ትምህርቲ - ብሉጽ ተመሃራይ ንምፍራይ’’ 
ብዝብል ቴማ፡ ብ19 መስከረም ኣብ 
ኣስመራ ተኻዪዱ።
ኣብ’ቲ ወከልቲ ዝተፈላለያ ኣካላት 

መንግስቲ፡ መምህራንን ተመሃሮን 
ዝተሳተፍዎ፣ ኣብ ኣዳራሽ ቤት-ትምህርቲ 
ደምበ-ሰምበል ዝተኻየደ ዓውደ-ዘተ፡ ርእሰ-
መምህር’ታ ቤት-ትምህርቲ መምህር ነጋሲ 
ወልዱ፡ ርዝነት መምህር ሰረት ሕብረተ-
ሰብን ሃገርን ስለዝዀነ፡ መምህራን - ብሉጽ 
ትምህርቲ ናብ ተመሃሮ ኣብ ምትሕልላፍ 
ሓላፍነታውያን ኮይኖም ክዓዩ ኣዘኻኺሩ።
ኣብ’ቲ ኣጋጣሚ፡ ንሓፈሻዊ ኩነታት 

ትምህርትን ሞያ ምምህርናን ዝምልከት 
መግለጺ ብዝተፈላለዩ ምሁራት ዕዱማት 
ተዋሂቡ።
ብዘይካ’ዚ፡ ኣብ ዝሓለፈ ኣካዳሚያዊ 

ዓመተ-ትምህርቲ 2024/2025 ዝነበረ 
ሓያልን ድኹምን ጎድኒታት ክትንተን 
እንከሎ፡ ብቕዓትን ዲስፕሊንን ተመሃሮ 
ንምምሕያሽ ድልውነት መምህራንን 
ኩሎም ኣካላትን ክዓዝዝ መዘኻኸሪ 
ቀሪቡ።
ኣብ መወዳእታ ተጋባእቲ፡ ኣብ ብቕዓትን 

እሩም ዲስፕሊንን ተመሃሮ፣ ተራ መምህር 
ኣብ መስርሕ ምምሃርን ምስትምሃርን፣ 
ከምኡ’ውን ኣብ መንጎ ምምሕዳር ቤት-
ትምህርትን መምህራንን ዘሎ ዝምድና 
ዘተኰረ ዘተ ኣካዪዶም።



ሓዳስ   ኤርትራ

“መንእሰይ ዓንዲ-ሕቘ ሃገር’ዩ” 
ክበሃል ኣብ ዝተፈላለዩ ኣጋጣሚታት 
ይስማእ እዩ። ብርግጽ መንእሰይ፡ ዓንዲ 
ሕቘ ሃገሩ ክኸውን ይኽእል’ዩ፣ ግን 
ከኣ ኣይከም ኤርትራዊ መንእሰይን። 
ኤርትራዊ መንእሰይ፡ ካብ 1940ታት 
ኣትሒዙ ኣብ ቃልሲ ጸረ-መግዛእቲ 
ብውልቅን ብእኩብን ተሳቲፉን 
ኣብ ምምጻእ ናጽነትን ምኽባር 

ሉኡላውነትን’ውን ነዚ ቃል ብተግባር 
ኣረጋጊጹዎን እዩ። መስዋእቲ ናይ 
ግዜ፣ ናይ ጸጋ፣ ንእስነት፣ ብዓቢኡ ድማ 
ናይ ህይወት ክኸፍል ቅሩብ ኮይኑ። 
ኣብዚ ግዜ’ዚ’ውን ኣብ ልምዓታዊ 
መደባትን ህንጸት ሃገርን ከምኡ’ውን 
ኣብ ዲያስፖራ ኮይኑ ሃገራዊ መኸተኡ 
ብምሕያል እጃሙ የበርክት ኣሎ።

21 መስከረም 2025 - ገጽ 2መበል 35 ዓመት ቁ.18

“ብናጻ ዝረኸብናዮ፡ ብናጻ ንሃብ” ብግብሪ ዝስርሓሉ ዘሎ ሰናይ ተበግሶ
ሪፖርታዥ

ኣቶ ግርማይ ገብሩ

መም/ ህብትዝጊ ኪዳነ

ትምህርታውን ልምዓታውን መደባት 
ክዕወት  እምበእር ተሳታፍነት መንእሰይ 
ክረጋገጽ ኣለዎ። ስለዚ’ዩ ድማ መንእሰይ፡ 
ንቕሓቱ ከበርኽ፡ ውዳበኡ ከሐይል፡ 
ዕጥቁ ከደልድል ግድነታዊ ዝኸውን። 
መንእሰይ፡ ምስ ዘሎ ምዕባለ ቴክኖሎጂ 
ዝኸይድ ፍልጠትን ንቕሓትን ክዓጥቕ 
ግዜ ዝጠልቦ ዕማም’ዩ። ስለዝኾነ፡ 
ሃገራዊ ማሕበር መንእሰያትን ተመሃሮን 
ኤርትራ፡ ብሰፊሑ ነዚ መደብ ክሳብ 
ንኡሳን ዞባታትን ዓዲታትን ብምውራድ፡ 
ናይ ስልጠናን ምትብባዕን መደባት ምስ 
መሻርኽቱ ብምውህሃድ የሰላስል ኣሎ። 
ነዚ ኩሉ ንምብጻሕ፡ ትምህርቲ 

እቲ ቀንድን ኣገዳስን ረቓሒ እዩ። 
መንግስቲ ኤርትራ ድማ፡ ካብ ጽባሕ 
ናጽነት ኣትሒዙ ዝሰርሓሉ ዘሎ 
ናይ ቀዳምነታት ቀዳምነቱ እዩ። 
ሕብረተሰብ’ውን ጎኒ ጎኒ’ቲ መንግስቲ 
ዘካይዶ ንጥፈታት፡ በብከባቢኡ ተወዲቡ 
ኣብ ምሕያል መስርሕ ምምሃርን 
ምስትምሃርን ይዋሳእ ኣሎ። ንኣብነት፡ 
ኣብ ምህናጽ ተወሰኽቲ ክፍልታትን 
ቀጽሪ ቤት ትምህርትን፡ ምትብባዕ 
ተመሃሮ፡ ምሕጋዝ መምህራንን ካልእን 
ይነጥፍ ኣሎ። እዚ ከኣ፡ ንቕሓት 
ሕብረተሰብ ኣብ ትምህርቲ ልዑል 
ምዃኑ ዘነጽር እዩ።
ተመሃራይ ዘማእከለ መዘናዊ 

ትምህርቲ ድማ ከም ኣካል ምሕያል 
ትምህርቲ፡ ኣብ ሃገርና ዝስርሓሉ ዘሎ 
ኮይኑ፡ “ብናጻ ዝኸብናዮ፡ ብናጻ ንሃብ” 
ብዝብል ቴማ፡ ክረምታዊ ትምህርቲ 
መዘና ክውሃብ ጸኒሑ ኣሎ። ነዚ ሰፊሕ 
መደብ ማሕበረሰብ ዞባ ደቡብ፡ ተመሃሮ፡ 
መምህራን፡ ወለዲ፡ ኣካላት መንግስትን 
ግንባርን ብዝለዓለ ዝዋስኡሉን 
ብናታቶም ጻዕሪ ዝሕይልን ዝምዕብልን 
ዘሎ እዩ። እዚ ከኣ፡ ክረምታዊ ትምህርቲ 
ከም ባህሊ ሰሪጹ ንኽኸይድ ዝስርሓሉ 
ዘሎ መደብ’ዩ።
ኣብ እዋን ክረምቲ 2025 ካብ`ቲ 

ብኣተኩሮ ተታሒዙ ዝነበረ መደብ 
ኣካዳሚያዊ ትምህርታዊ፡ ደገፍ 

ንዝደኸሙ ተመሃሮ መባእታ ካብ 
2ይ ክሳብ 5ይ ክፍሊ’ዩ። እዚ መደብ 
ተመሃሮ ካልኣይ ደረጃ ንኣሕዋቶም 
ተመሃሮ መባእታ ደረጃ ዝሕግዙሉ 
ኣጋጣሚ’ዩ።
እዚ መደብ ክረምታዊ ትምህርቲ፡ ኣብ 

ዞባ ደቡብ፡ ብምውህሃድ ሃማመተኤን 
ሚኒስትሪ ትምህርትን ካብ 1 ሓምለ 
ክሳብ 24 ነሓሰ ኣብ 12 ንኡሳን 
ዞባታት ዞባ ደቡብ ክካየድ ዝጸንሐ እዩ። 
ኣባላት ሕመረትን ካድርን ዝኾኑ 380 
ብሉጻት ተመሃሮ ካልኣይ ደረጃ ድማ፡ 
ንኣስታት 10 ሽሕ ተመሃሮ መባእታ 
ደረጃ ምሂሮም። ብ3 መስከረም 2025 
ከኣ፡ እቲ መደብ ክረምታዊ ትምህርቲ 
ኣብ ኣዳራሽ ኩዶሕንባሻ መንደፈራ 
ገምጋም ተኻዪዱሉ። 
ሓላፊ ሃማመተኤ ዞባ ደቡብ መንእሰይ 

ግርማይ ገብሩ ኣብ ዘቕረቦ ገምጋም፡ 
እቲ መደብ ኣካዳሚያዊ ዓቕሚ 
ተመሃሮ ዝዓብየሉ፣ ናይ ምትሕግጋዝ 
መንፈስ ዝሕይለሉ፣ ተመሃሮ ብመትከል 
ርእሰ ምርኮሳ ተመልሚሎም ብጻዕሮም 
ዓወት ዝጭብጥሉ፣ ብፍላይ ድማ 
መሃርቲ መዘና ልዑል ናህሪ ወሲኾም 
ዝበረኸ ዓወት ዘቋምትሉን ራኢኦም 
ዘነጽሩሉን መስርሕ ምዃኑ ኣብሪሁ። 

ትምህርቲ መዘና ኣብ ምሕያል 
ኣካዳሚያዊ ብቕዓት ተመሃሮ ብሓፈሻ 
ኣብ ውጽኢት መርመራ ከኣ ብፍላይ 
ዓቢ ግደ ከምዘለዎ ዘማትእ ከምዘይኮነ 
ከኣ ገሊጹ። 
መዘናዊ ትምህርቲ፡ ኣቐድም ኣቢሎም 

ብዙሕ ዕድላት ትምህርቲ ዝረኸቡ 
ንፉዓት ተመሃሮ ነቶም ነዚ ዕድል`ዚ 
ክረኽቡ ዝግብኦም’ሞ ብዝተፈላለየ 
ምኽንያት ዘይረኸቡ ተመሃሮ 
መባእታ፡  ፍልጠቶምን ናይ ትምህርቲ 
ተሞኵሮኦምን ዘካፍሉሉ፣ ንሓድሕዶም 
ብእወታ ዝጸላለዉሉ፣ ናይ ባህሪ ለውጢ 
ንምምጻእ ባይታ ዝረኽቡሉ መድረኽ 
ምዃኑ ከኣ ኣነጺሩ።
ንቐንዲ ዕላማ እዚ መደብ ኣመልኪቱ 

ኣብ ዘስምዖ ቃል ከኣ፡ “ተመሃራይ 
ዘማእከለን ዝዋሳኣሉን ኣገባብ 

ኣመሃህራ” ዝብል መትከል ሚኒስትሪ 
ትምህርቲ ኣብ ግብሪ ንምውዓል፡ ጽልዋ 
መዘና ኣዝዩ ሓያል ብምዃኑ፡ ንመዛኑ 
ኣብ ስርዓተ ትምህርቲ ከም ዝዋስኡ 
ምግባር፡ መስርሕ ምምሃር ምስትምሃር 
ኣዝዩ ስሉጥን ውጽኢታውን ምግባር 
ማለት እዩ። 

ሓለፍቲ ሃማመተኤ ኣብ 12 ንኡሳን 
ዞባታት ዞባ ደቡብ በብወገኖም፡ ኣብ 
ከባቢኦም ንዝነበረ ንጥፈታት ክረምታዊ 
ትምህርቲ፡ ተቐባልነት ወለድን ደገፍ 
ሕብረተሰብን ብዝርዝር ኣብ ዘብርህሉ፡ 
ዝነበሮም ብልጫታት ብምዕቃብ፡ ኣብ 
መጻኢ ከጋጥም ንዝኽል ድካማትን 
ሕጽረታትን ንምፍታሕ ተመያይጦም። 
ሓላፊ ጨንፈር ሚኒስትሪ ትምህርቲ 

ዞባ ደቡብ መምህር ህብትዝጊ ኪዳነ 
ድማ፡ ኣብቲ ክረምታዊ ትምህርቲ 
ዝመሃሩ ኣብነታውያን ተመሃሮ 
ካልኣይ ደረጃ፡ ዘርኣይዎ ተገዳስነትን 
ብቕዓትን ብምምጓስ፡  ኣብ መጻኢ’ውን 
ተመሃራይ፡ መምህርን ወለድን ዘማእከለ 
ስርዓተ ትምህርቲ ንምሕያል እቲ 
መደብ ብዝልዓለ ክቕጽል ምዃኑ 
ኣገንዚቡ። ኣብዚ፡ ሎሚ ዓመት፡ ዞባ 

ደቡብ 73.2% ተመሃሮ ዘሕለፈትሉ 
ሃገራዊ መልቀቒ መርመራ ማእከላይ 
ደረጃ ተረኺቡ ዘሎ ዓወት ድማ፡ ኣብ 
ዝመጽእ ዓመታት ንመደብ ክረምታዊ 
ትምህርቲ መዘና ድርዒ ዝፈጥረሉ 
ምዃኑ ኣነጺሩ። 
ጻሓፊት ህግደፍ ዞባ ደቡብ ወ/ሮ 

ኣመተ ንጉሰ ብወገና፡ ኣብ’ቲ ኣጋጥእሚ 
ኣብ ዘስምዓቶ ቃል፡ እቲ ንዝደኸሙ 
ተመሃሮ ንምሕጋዝ ተጀሚሩ ዘሎ 
መደብ፡ ኣካልን መቐጸልታን ናይቲ 
ርእሰ ምርኮሳ ዝሰረቱ ስትራተጂ 
መንግስቲ ኤርትራ ምዃኑ ብምጥቃስ፡ 
እቲ መደብ ናይ መጀመርያ ተሞኩሮ 
ከም ምዃኑ መጠን፡ ንኣሽቱ ድኻማትን 
ጉድለታትን ክህልዎ ንቡር ምዃኑ 
ብምጥቃስ፡ ብሰንኪ ሓጋዚ ምስኣን ካብ 
ትምህርቲ ዘልሓጥ ዝብል ዜጋ ከይህሉ 
ዝግበር ዘሎ ጻዕሪ፡ ቀጻልነቱ ክውሓስ 
ኣተሓሳሲባ።
ሃማመተኤ ዞባ ደቡብ፡ ካብቶም ነዚ 

ትምህርቲ መዘና ክህቡ ዝጸንሑ 380 
መንእሰያት፡ ነቶም 195፡ ናይ ምሕደራን 
መሪሕነትን ስልጠና ብምሃብ፡ ኣብ’ቲ 
ኣጋጣሚ ከም ዝምረቑ ገይሩ’ዩ።

ሸዊት ገብረብርሃን

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ጊንዳዕ - ልዑል ነጥቢ ዘመዝገቡ ተመሃሮ ተሸሊሞም
ቤት-ትምህርት ካልኣይ ደረጃ ጊንዳዕ፡ 

ኣብ ሃገራዊ መልቀቒ ፈተና ካልኣይ 
ደረጃ (ማትሪክ) ልዑል ነጥቢ ንዘመዝገቡ 
25 ኣባላት 35፡ 36ን 37ን ዙርያታት 
ሃገራዊ ኣገልግሎት ሸሊማ።
ርእሰ-መምህር’ታ ቤት-ትምህርቲ 

መምህር ዓሊ ኢብራሂም ኣብ ዘስመዖ 
ቃል፡ ተረኺቡ ዘሎ ዘተባብዕ ውጽኢት፡ 

መርኣያ ውሁድ ጻዕሪ ተመሃሮ፡ 
መምህራንን ወለድን ከምዝዀነ 
ብምጥቃስ፡ እቲ ናይ ምሽላም መደብ 
ኣብ ዝቕጽል ናይ ትምህርቲ ጉዕዞኦም 
ደራኺ ተራ ከምዘለዎ ኣገንዚቡ።
ሓላፊ ቤት-ጽሕፈት ትምህርቲ ንኡስ 

ዞባ ጊንዳዕ መምህር ሱሌማን ማሕሙድ 
ብወገኑ፡ ዝተወስደ ናይ ምትብባዕ ተበግሶ 

ኣብ መንጐ ተመሃሮ ቅዱስ ቅንኢ 
ዘሕድር ምዃኑ ብምጥቃስ፡ ተመሃሮ ካብ 
ኣሉታዊ ጽልዋ መዘና ተሓዪቦም ኣብ 
ኮሌጅ ተወዳደርቲ ክዀኑ ኣዘኻኺሩ።
ተሸለምቲ ብግደኦም፡ ንዝተኻየደሎም 

ናይ ምትብባዕ መደብ ብምምስጋን፡ 
ጻዕሪታቶም ኣሐዪሎም ከምዝነጥፉ 
ኣረጋጊጾም።

ዜና



ሓዳስ   ኤርትራ

ኣፋዝያ ኣብ ሓንጎል ድሕሪ ዘጋጥም መጉዳእቲ ዝስዕብ ናይ ምዝራብ 
ጸገም’ዩ። እዚ ሕማም መብዛሕትኡ ግዜ ደቂ ሰባት ንኽዛረቡ ኣብ ዘኽእል 
ጸጋማይ ክፋል ሓንጎል እዩ ዘጋጥም። 
ቀንዲ ጠንቂ ሕማም ኣፋዝያ ወቕዒ ልቢ ምዃኑ እዮም ክኢላታት ጥዕና 
ዝገልጹ። ብሓፈሻ በዚ ሕማም ዝተጠቕዑ ሰባት ክዛረቡ ይኹን ከንብቡ 
ኣይክእሉን፡ ሰባት ዝዛረብዎ ነገራት ብቐሊሉ ክርድእዎ ይጽገሙ፡ ከምኡ’ውን 
ገለ ኣካላዊ ምንቅስቓሳት ኣብ ምግባር ከምዝሽገሩ ብራዚላዊ ዶክተር ሌናርዶ 
ቴለስ ይገልጽ።
ዝተፈላለዩ ዓይነታት ኣፋዝያ ምህላዎም ይግለጽ። ገለ ካብኣቶም፦ 
1. ሕጽረት ናይ ቃላት ዘስዕብ ኣፋዝያ፡- ኣብ ቅድሚት ዝርከብ ክፋል ሓንጎል 
ምስ ተጠቕዐ ዘጋጥም እዩ። ኣብዚ ቅድሚት ዝርከቡ መትንታት ንናይ ምዝራብ 
ቅልጣፈ እጃም ዘለዎም’ዮም። ብሓፈሻ፡ እዞም ሰባት ዝሰምዑዎ ነገር ምርዳእ 
ዝኽእሉ እኳ እንተኾኑ ንኽዛረቡ ግና ብዙሕ እዮም ዝጽገሙ።
2. ዘሀውትት ኣፋዝያ ፦ በዚ ዓይነት ኣፋዝያ ዝሳቐዩ ሰባት ኣዝዮም 
ዝተፈለዩ’ዮም። ኣብ ክንዲ ዝዛረቡዎ ቃላት ዝስእኑ፡ ንነዊሕ ግዜ ብዘይ ዕረፍቲ 
ትርጉም ዘይብሉ ዘረባ ክዛረቡ ይኽእሉ።

21 መስከረም 2025 - ገጽ 3መበል 35 ዓመት ቁ.18

መዛነዪመዛነዪመዛነዪመዛነዪ
ማርታ ክብሮምማርታ ክብሮም

ኣፋዝያ እንታይ እዩ?ኣፋዝያ እንታይ እዩ? ጥዕናዊ ረብሓታት ፍሽኽታጥዕናዊ ረብሓታት ፍሽኽታ
• ፍሽኽታ ነዊሕ ዕድመ 

ንኽትነብር የኽእለካ፦ መጽናዕቲ 
ከምዝሕብሮ፡ ፍሽኽታ ምስ ነዊሕ 
ዕድመ ምትእሳር ኣለዎ። ሕጉሳት 
ሰባት፡ ጥዕና ይህልዎምን ካብቶም 
ፍሽኽ ዘይብሉ ሰባት ብተዓጻጻፊ 
ዕድመ ይውስኹን። 
• ፍሽኽታ ጸቕጢ የወግድ፦ 

ኣብ ገጽካ እተርእዮ ፍሽኽታ፡ ኣብ 
ውሽጥኻ ንዘሎ ሕማቕ ስምዒት 
ይኹን ጭንቀት ኣብ ምቅላል 
ዓቢ ተራ ይጻወት። ከምኡ’ውን 
ስምዒታትካ ኣብ ምንቕቓሕ 
ተራ ኣለዎ። ስለዚ ኣብ ውሽጥኻ 
ሕማቕ ስምዒት ኣብ ዝስምዓካ ግዜ፡ 
ብዝተኻእለ መጠን ፍሽኽ ክትብል 
ፈትን።
• ፍሽኽታ ንካልኦት ሰባት’ውን 

ሓጎስ ይፈጥር፦ ፍሽኽታ ልክዕ 
ከምቲ መብራህቲ ንጸልማት ገዛ 
ዘብርሆ ክምሰል ይከኣል። ስለዚ 
ፍሽኽታ ንዓኻ ጥራይ ዘይኮነ፡ 
ኣብ ዝተፈላለየ ስምዒት ንዝጸንሑ 
ኣብ ዙርያኻ ንዘለዉ ሰባት’ውን 
ሓጎስ ክፈጥረሎም ይኽእል እዩ። 
ብዘይካ’ዚ ክኢላታት ስነ ልቦና፡ 
ፍሽኽታ ካባኻ ሓሊፉ ናብ ካልኦት 
ሰባት ብምልባዕ ጽቡቕ ስምዒት 
ክህቦምን ንሳቶም ብግደኦም ፍሽኽ 
ክብሉ ከም ዝድርኽን ይገልጹ። 
• ፍሽኽታ ንስርዓተ ምክልኻል 

ኣካላትካ የሐይል፦ ፍሽኽ ክትብል 
ከለኻ፡ ንስርዓተ ምክልኻል ኣካላትካ 

የበርትዕ እዩ። ምኽንያቱ ኣዚኻ 
ተዛኒኻ ኣለኻ ማለት እዩ። ፍሽኽታ 
ንገለ ቀለልቲ ሕማማት ከም ጉንፋዕን 
ብቑሪ ንዝመሓላለፉ ሕማማትን 
ኣብ ምክልኻል ዓቢ ተራ ኣለዎ።
• ፍሽኽታ ጸቕጢ ደም የጉድል፦ 

ፍሽኽታ ኣብ ኩነታት ጸቕጢ 
ደምና ቀሊል ዘይኮነ ጽልዋ እዩ 
ዘለዎ። ሰሓቕ ኣብ ህርመት ልብን 
ኣተናፍሳን ከምእንዛነ ብምግባር ኣብ 
ኩነታት ጸቕጢ ደም እወታዊ ተራ 
እዩ ዘለዎ።
• ፍሽኽታ ቃንዛ የጉድል፦ 

መጽናዕትታት ከምዝሕብርዎ፡ ፍሽኽ 
ኣብ እንብለሉ ግዜ ኣካላትና ሰሮቲንን 
ከምኡ’ውን ኢንዶርፊን ዝበሃሉ 
ከሚካላት የንዝዕ። እዚ ድማ ጽቡቕ 
ስምዒት ስለዝህብ፡ ብኣንጻሩ ቃንዛ 
ኣብ ምህዳእ ዓቢ ተራ ይጻወት።
• ፍሽኽታ ሰሓቢ ከም እትኸውን 

ይገብር፦ መብዛሕትኡ ግዜ ኣብ 
ጉዕዞ ህይወትና ካብ ዘጋጥሙና ሰባት 
በቶም ፍሽኽ ዝብሉ ሰባት ኢና ዝያዳ 
ንሰሓብ። ኩሉ ግዜ’ውን ፍሽኽ ዝብሉ 
ሰባት ዝበለጸ ባህርያት ከምዝውንኑ 
ብምሕሳብ ክንለላዮምን ክንቀርቦምን 
ንድረኽ። ፍሽኽታ ሰሓቢ ከትከውን 
ጥራይ ኣይኮነን ዝገብር፡ ንጭዋዳታት 
ገጽካ ካብ ምዕጣር ብምክልኻል ናይ 
መንእሰይ ገጽ ከምዝህልወካ ይገብር። 
• ፍሽኽታ ዕዉት ከምትኸውን 

ይገብር፦ ፍሽኽ ዝብሉ ሰባት ዝያዳ 
ርእሰ ምትእምማን ዘለዎም ኮይኖም፡ 
ምስ ሰባት ጥቡቕ ሌላ ብምምስራት 
ናብ ጽፍሒ ሓላፍነት ክድይቡ 
ዘይጽገሙ እዮም። ስለዚ ምስ ሰባት 

ናይ ስራሕ ይኹን ውልቃዊ ርክባት 
ኣብ እትገብረሉ ግዜ ፍሽኽ ክትብል 
ፈትን።

ሓደ ሰኽራም ሰብኣይ ናብ ሓደ ባር ብምኻድ 
ኣሳሳዪ ብምጽዋዕ፡ ቢራ ክህቦ ሓተቶ። ኣሳሳዪ፡ ግና 

ኣዝዩ ሰኺሩ ከምዘሎ ብምንጋር ተወሳኺ ኣልኮላዊ መስተ ከምዘይህቦ ገሊጹ፡ ካብቲ ባር 
ኣውጸኦ።  ወዮ ሰብኣይ ካብቲ ባር ምስ ወጸ፡ ነዊሕ ከይጸንሐ ተመሊሱ ቢራ ኣዘዘ። 
ኣሳሳዪ ብቝጥዐ ናብኡ ብምቕራብ፡ “ኣቐዲመ ኣዚኻ ሰኺርካ ከምዘለኻን ዝኾነ ዝስተ 
ከምዘይህበካን ነጊረካ ነይረ፡” በሎ። እቲ ብመስተ ተሰኒፉ ዝነበረ ሰብኣይ ነዚ መስርሕ 
ክልተ ግዜ ደጋገሞ፡ እቲ ኣሳሳዪ’ውን ነቲ መልሲ ከይሰልከዮ ይደጋግሞ ነበረ። ኣብ 
መወዳእታ ግን ኣሳሳዪ ተቘጢዑ ፖሊስ ክጽውዓሉ ምዃኑ ኣፈራርሖ። ወዮ ሰኽራም 
ሰብኣይ፡ “ኣታ ሓወይ ኣብ ክንደይ ባር ዲኻ ትሰርሕ፧ ኣብ ዘዝኸድክዎ ዲኻ ትጸንሓኒ፧” 
ብምባል ገዲፍዎ ከደ።

ንፍሽኽታንፍሽኽታ

ካብ ኣደነቕቲ ታሪኻውያን ፍጻመታትካብ ኣደነቕቲ ታሪኻውያን ፍጻመታት
• ኣብ ክራማት 1941፡ 

ወተሃደራት ጀርመን ንሩስያዊት 
ከተማ ለኒንግራድ (ናይ ሎሚ 
ፒተርስበርግ) ን872 መዓልታት 
ኣብ ከባባ ኣእተዉዋ። እዚ ኣብ 
ታሪኽ እቲ ዝነውሐ ከባባ ተባሂሉ 
ተመዝጊቡ ዘሎ እዩ። እቶም 
ወተሃደራት ኩሉ ናብታ ከተማ 
ዝኣቱ ቀረብ መግብን ማይን 

ስለዝቆረጽዎ  ሩስያውያን ኣዝዮም 
ተሸገሩ ከም ውጽኢቱ ድማ 
ልዕሊ ፍርቂ ሚልዮን ካብቲ ህዝቢ 
ብጥሜት ሃለቑ። 
• ኣብ ታሕሳስ 1888 ህቡብ 

ቪንሰንት ቫን ጎኽ

ጆኣን ሃኒንግቶን

ቀባኣይ ቪንሰንት ቫን ጎግ ንገዛእ 
እዝኑ ባዕሉ ቈረጾ። እዚ ኣብ ታሪኽ 
ቀባእቲ ኣዝዩ ዝተፈልየ ፍጻመ እዩ። 
ቫን ጎግ እንታይ ኮይኑ ከምኡ ገይሩ 
ብልክዕ ዝፍለጥ እኳ እንተዘይኮነ፡ 
ምስታ ብ12 ዓመት ትዓብዮ 
ዝነበረት ሰበይቱ ምስ ተባእሰ 
ተበሳጭዩ ከምኡ ከምዝገበረ እዩ 
ዝግመት። 	
• ስርዓት ናዚ ናይ ጀርመን 

ንፖላንድ ምስ ወረረ፡ ጆሴፍ 
ለውኮዊክዝ ዝተባህለ ወዲ 16 
ዓመት መንእሰይ ካብቲ ምስ ብዙሕ 
ስድራ ቤቱ ዝነበረሉ ገዛ፡ ብናዚ ምስ 
ኣቦኡ ተወሲዱ ኣብ ቤት ማእሰርቲ 
ተዳጎነ። ኣብቲ ሕማቕ መዳጐኒ 
መዓስከራት ድማ ብዘይ ዕረፍቲ 
ንብዙሕ ሰዓታት ክሰርሕ ተገደደ። 
ውሑድ ዘይኮነ ግዜ’ውን ካብ ሞት 
ንስክላ ይወጽእ ነበረ። ክሳብ ኩናት 
ዝዛዘም ድማ ኣብ ሽዱሽተ ዝኸፍአ 
ቤት ማእሰርትታት ናዚ ተዳጒኑ 
እዩ። ድሕሪ ብዙሕ ዓመታት ድማ 
ካብ ማእሰርቱ ተፈትሐ። ናብቲ 
ዝዓበየሉ ቦታ ምስ ተመልሰ ግና 
ካብቶም 150 ዝኾኑ ኣብ ሓደ ከባቢ 
ዝነብሩ ዝነበሩ ናይ ቀረባ ቤተሰቡ 
እቲ እንኮ ብህይወት ዝተረፈ ሰብ 
ከምዝኾነ ፈለጠ። ድሕሪ’ዚ ድማ 
ናብ ትካል ስለያ ኣመሪካ ብምጽንባር 
ኣባላት ናዚ ካብ ዝተሓብእሉ ቦታ 

ብምሓዝ ናብ ፍርዲ ኣብ ምቕራብ 
ክተሓባበር ጀመረ።
• ጆኣን ሃኒንግቶን ሓንቲ ካብቶም 

ኣብ መጀመርታ 80ታት ኣብ 

ሎሚ ኣብ ERI-TV
ሰንበት21/09/25ሰንበት21/09/25

 ሰዓት		  መደብ
 09፡00	  ሃገራዊ መዝሙር
 09፡05	  ፊዮሪና
 09፡40	  ድራማ
 10፡25	  ፓኖራማ
 11፡00	  ማእገር
 13፡00	  ዶክተራት ኣብ ስትድዮ 	

            (ቀጥታ)
 13፡40	  ቀስተ ድሕነት
 14፡00	  ሞዛይክ 
 16፡30	  እንዳ ዝማም 
 17፡05	  ፍረ ጻዕሪ
 17፡30	  ፊልም ፈንቅል
 18፡05	  ዶክመንት
 18፡45	  ህርመት
 20፡00	  ዜና (ትግረ)
 20፡15	  እትመት
 21፡00	  ዜና (ትግርኛ)
 21፡25	  መደብ ቡያ
 22፡00	  ዜና (ዓረብ)
 22፡10	  ሌላ
 22፡30	  ዜና (እንግሊዝ)
          
          ሰኑይ          ሰኑይ
ሰዓት		  መደብ
12፡00	 ሃገራዊ መዝሙር
12፡00	 ፍኖተ ህይወት
12፡30	 ዜና (ትግርኛ)
12፡55	 ዕላልጥበባት
13፡30	 ዜና (ዓረብ)
13፡45	 ሄሎ ደባይዋ
15፡30	 ዶክመንት
17፡00	 ዜና (ትግርኛ)
17፡18	 ዳህሳስና 
17፡30	 ዜና (ዓረብ)
17፡45	 ደረት ቃና 
19፡02	 መደብ ሳይዳ
20፡00	 ዜና (ትግረ)
20፡15	 ሰሙናዊ ፍጻመታት ስፖርት
21፡00	 ዜና (ትግርኛ)
21፡25	 ዳህሳስ ሕትመት
22፡00	 ዜና (ዓረብ)
22፡10	 መደብ ሌላ
22፡30	 ዜና (እንግሊዝ)

ሎንዶን ኣዝያ ግንንቲ ዝነበረት 
ገበነኛ እያ። ንሳ ኩሉ ግዜ  ኣብ 
ነብሳ ብዙሕ ክዳውንቲ ደራሪባ 
ትለብስ ነበረት። እዚ ግና ብዕላማ 
እያ ትገብሮ ነይራ። ንብዙሕ ግዜ 
ከይተፈልጠት፡ ኣብ ስርቂ ክቡር 
ስልማት ከም ኣልማዝን ወርቅን 
ተዋፊራ ነበረት። በዚ ድማ 
ሚልዮናት ፓውንድ ዝግመት 
ገንዘብ ከተኻዕብት ከኣለት። ጽቡቕ 
ናይ ቍልዕነት ግዜ ዘየሕለፈት ጆኣን 
ብዘይካ ንነብሳ ንኻልእ ትኣምን 
ስለዘይነበረት፡ ንኹሉ እተካይዶ 
ዝነበረት መስርሕ ስርቂ ንበይና እያ 
ትፍጽሞ ነይራ። በቲ ካብ ስርቂ  
ዝረኸበቶ ገንዘብ ገይራ ድማ፡ ነታ 
ኣብ መበል 17 ዓመታ ዝወለደታ 
ጓላ ትኣሊ ነበረት።

ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

ንኹሉ ዝጸሉ ዘሎ ብከላ ኣየር ኢንጂ. ጠዓመ ተኽለኣብ
ክፍሊ ኣከባቢ (ሚኒስትሪ መሬት፡ 

ማይን ኣከባብን)

 ውድብ ጥዕና ዓለም ኣብ ናይ 2021 
ጸብጻቡ፡ 99 ሚእታዊት ካብ ህዝቢ 
ዓለም ኣብ ዝተበከለ ኣየር ከም ዝነብር 
ይሕብር። ሰላሕታዊ ብከላ እናተባህለ 
ዝግለጽ ብከላ ኣየር፡ ዓመታዊ ህይወት 
ኣስታት 6.7 ሚልየን ሰባት ይቐዝፍ። 
ነዚ ሽግር እዚ ዝተቓልዑ ድማ፡ እቶም 
ኣብ ትሑትን ማእከላይን እቶት ዘለወን 
ሃገራት ዝርከቡ ህዝቢ ኰይኖም፡ ካብኡ 
ናብኡ ህጻናት፡ ናይ ዕድመ ሰብ-ጸጋን 
ሕዱር ሕማማት ዘለዎምን ሰባት ብፍላይ 
ቀንዲ ግዳያት ምዃኖም ይሕበር። ብከላ 
ኣየር ክንከላኸሎን ከነጕድሎን እንኽእል 
ብድሆ ክንሱ፡ በዚ ሒዝዎ ዘሎ ደረጃን 
ኵነታትን እንተ ደኣ ቀጺሉ፡ ዝኸፈአ 
ክንጻወሮ ዘይንኽእል ሳዕቤን ከኸትል 
ከም ዝኽእል ኣየማትእን። ነዚ ዶብ 
ሰገርን ድምጺ ኣልቦን ቀታሊ ዓለማዊ 
ሓደጋ፡ ንምክልኻሉ ሕቡርን ውሁድን 
ጻዕሪ ህዝብታትን መንግስታትን ዓለም 
ይሓትት። 
 ሕቡራት ሃገራት፡ ጽንኩርነትን ሓደጋን 

ብከላ ኣየር ኣብ ግምት ብምእታው፡ 
ኣተኵሮን ተገዳስነትን ንምዕባይ፡ 
ንቕሓትን ኣፍልጦን ንምሕያል፡ 7 
መስከረም ኣህጉራዊ መዓልቲ ጽሩይ 
ኣየር፡ ንሰማያዊ ሰማያት (International 
day of Clean Air for Blue Skies) 
ተባሂላ ክትዝከር ወሲኑ። ማሕበረሰብ 
ዓለም ኣብ ጽሩይ ኣየር ዘለዎ መረዳእታን 
ተገዳስነትን እናወሰኸ ኣብ ዝኸደሉ ዘሎ 
እዋን፡ ጥዕና ደቂ-ሰብ ንምሕላውን ጽሬት 
ኣየር ንምምሕያሽን ዝያዳ ጻዕሪን ምኽላስ 
ዓለማዊ ፖሊስን የድሊ። 
 ኣህጉራዊ መዓልቲ ጽሩይ ኣየር 

ንሰማያዊ ሰማያት፡ ሎሚ ዓመት፡ ብደረጃ 
ዓለም “ቅድድም ንኣየር (Racing for 
Air)” ብዝብል ቴማ፡ ንሻዱሻይ ግዜ 
ተዘኪራ። እዚ ኣብ ጥዕና ደቂ ሰብ፡ 
ምድሪን ዓለማዊ ቊጠባን ከቢድ ጉድኣት 
ዘውርድ ዘሎ ስግኣት ንምምካት እምበኣር፡ 
ዝተወሃሃደ ስጒምቲ ምውሳድ ይጽንሓለይ 
ዘይበሃሎ ህጹጽ ጕዳይ ምዃኑ የነጽር። 
መልእኽቱ መንግስታት፡ ፖለቲከኛታት፡ 
ተመራመርቲ፡ ስነ-ፍልጠኛታት፡ 
ኢንዱስትሪታት፡ ፊናንሳዊ ትካላት፡ 
ሲቪላዊ ማሕበራትን ሕብረተሰባትን 
ተወዲቦም፡ ኣብ ምቕልጣፍ ፍታሕን 
ዘላቒ መጻኢን ምትሕብባሮም ከዕዝዙ 
ይጽውዕ። ናይ ሎሚ ዓመት ቴማ 
“ቅድድም ንኣየር” ኣህጉራዊ መዓልቲ 
ጽሩይ ኣየር ንሰማያዊ ሰማያት ድማ፡ ነቲ 
ኣብ ጥዕና ደቂ ሰብ፡ ምድርን ቊጠባን 
ከቢድ ጉድኣት ዘስዕብ ዘሎ ብከላ ኣየር 
ንምብዳህ፡ ቅልጡፍን ሓባራዊን ስጒምቲ 
ምውሳድ ህጹጽ ምዃኑ ዘጉልሕ ቴማ’ዩ።
 ኣብዚ ግዜ ብከላ ኣየር ኣብ ርእሲ’ቲ 

ኣብ ጥዕና ደቂ-ሰብ ዘውርዶ ዘሎ ዝዓበየ 
ሃስያ፡ ክሊማዊ ለውጢ ኣብ ምብኣስ፡ 
ቊጠባዊ ክሳራን ምጉዳል ፍርያምነትን 
ልዑል ተራ ይጻወት ኣሎ። ብተወሳኺ፡ 
ብሰንኪ ብከላ ኣየር ዝመጽእ ጥዕናዊ 
ጸገማት ንምፍዋስ ዝስላዕ ወጻኢታት፡ 
ኣብ ምውጋድ ጥምየትን ድኽነትን 
ንዘሎ ጸገም የጋድዶ ኣሎ። እቲ ዘሰክፍ 
26 ሚእታዊት ሞት ዕሸላት ምስ ብከላ 
ኣየር ዝተኣሳሰር ምዃኑ እዩ። ኣብ 2021 

ዝተገብረ መጽናዕቲ ከም ዘመልክቶ፡ 
ንደቀቕቲ ንጣር ነገራት (PM2.5) 
ምቅላዕ፡ ንማእከላይ ገምጋም ዓለማዊ 
ዕድመ ደቂ-ሰብ ብኣስታት ክልተ ዓመት 
ከም ዘጉድሎ ይሕበር። እቶም ምስኡ 
ምትሕሓዝ ዘለዎም ኣዝዮም ቀተልትን 
ሕዱራትን ሕማማት (ወቕዒ፡ ሕማም 
ልቢ፡ ሕማም ሳንቡእ (ኒሞንያን ካልኦትን)፡ 
ረኽሲ ታሕተዋይ ስርዓተ ምስትንፋስን 
መንሽሮን) ይርከብዎም። ልዑል መጠን 
ደቀቕቲ ንጣር ናይ ነገራት፡ ንኻልኦት 
ሕማማት ከም ሕማም ሽኮር’ውን 
ኣበርክቶ ኣለዎም። ብተመሳሳሊ ኣብ 
ዕሸላትን ህጻናትን ንኣእምሮኣዊ ምዕባለ 
ይዕንቅፍን ጸገም ጥዕና ኣእምሮ ከስዕብ 
ይኽእልን። 
 ኣብ ናይ ሎሚ ዓመት ብኣጋጣሚ 

ኣህጉራዊ መዓልቲ ጽሩይ ኣየር፡ ላዕለዎት 
ሰበ-ስልጣን መንግስቲን ተጣበቕቲ ኣከባቢ 
ውድባትን ኣገዳስነት ጽሩይ ኣየር ንጥዕና 
ሕብረተሰብን ኣከባብን፡ ስጒምቲ ክሊማን 
ዘላቒ ልምዓትን ዝገልጹ ዝተፈላለዩ 
መግለጺታት የውጽኡ፣ ከምኡ’ውን 
ጐስጓሳት የካይዱ ኣለዉ። እዚ ዝግበር 
ዘሎ ንጥፈታት፡  ብሰንኪ ብከላ ኣየር 
ዘጋጥም ሞት ህይወታውያንን ጥፍኣት 
ጸጋታትን ኣብ ምክልኻልን ምጉዳልን፡ 
ከምኡ’ውን ቀጸላ ኦዞን ኣብ ምጽጋን 
ልዑል ተራ ክህልዎ እዩ። እዚ ድማ፡ ነቲ 
ባዕልና ክንገብሮ ዝግበኣና ተበግሶታት 
እንተ ደኣ ኣሐዪልናዮ፡ ኣብ ኢድና ዘሎ 
መፍትሒ ክንጥቀመሉ ክንክእል ኢና። 
ስለዚ እቲ መፍትሒ ኣብ ኢድና ካብ 
ኮነ፡ ኣብ ኩሉ ቦታ ጽሩይን ንጹህን ኣየር 
ከነስተንፍስ፡ ኩላትና ናብ ‘ቅድድም 

ንኣየር’ ክጽንበር፡ መልእኽቲ ኣህጉራዊ 
መዓልቲ ጽሩይ ኣየር ንሰማያዊ ሰማያት 
ናይ ሎሚ ዓመት’ዩ።
   ብኩል ኣየር፡ ኣብ ዝተተፈኣሉ ቦታ 

ከይተሓጽረ፡ ዶባት ሰጊሩ ክጐዓዝን ኣብ 
ጽሩይ ኣየርን ስነ-ህይወትን ጐረባብቲ 
ሃገራት ጽልዋ ከሐድርን ዝኽእል 
ብምዃኑ፡ ተሓታትነት ንምርግጋጽ 
ዝለዓለ ጥንቃቐን መጽናዕትን ይሓትት። 
ንኣብነት፡ ኣብ ኤርትራ ዝትፍኡ በከልቲ 
ጋዛት ምስቲ ኣብ ከባቢ ዝርአ ብከላ ኣየር 
ዝዳረግ ኣይኰነን። እቲ ዝትፋእ ውሑድ፡ 
ካብ ከባቢና ዝመጽእ እነስተንፍሶ ኣየር 
ግን ዝተበከለ ምዃኑ እኹል መርትዖ’ዩ። 
ብሚኒስትሪ መሬት፡ ማይን ኣከባብን 
ዝተኻየደ ፈላሚ ናይ ሓሙሽተ ዓመት 
ኣፈናዊ መጽናዕቲ፡ ንመጀመርታ ግዜ 
ዝርዝር ትንተና ጽሬት ከባብያዊ ኣየር 
ኣስመራ ኣቕሪቡ ኣሎ። እቲ ኣብ 2019 
ዝተጀመረ መጽናዕቲ፡ ኵነታት ኣየር 
ከተማ ኣስመራ፡ ጻዕቂ (ህላወ) በከልቲ 
ጋዛትን ንጣር ነገራትን ኣብ ከባብያዊ ኣየር 
ንምትንታንን ንምግምጋምን ከምኡ’ውን 
ጽሬት ኣየር ኣስመራ ዝልክዕ ኮይኑ፡ ኣብ 
ኩነታት ጥዕና ሕብረተሰብን ኣከባብን 
ዓቢ ኣበርክቶ ኣለዎ። እቲ ርኽበታት 
ዝተፈላለየ ስእሊ ዝህብ ኮይኑ፡ ዝበዝሑ 
በከልቲ ጋዛት ኣብ ደሓን ደረጃ ከምዘለዉ 
ከርኢ ከሎ፡ ንጣር ናይ ነገራት (PM10ን 
PM2.5ን) ግን ብተዛማዲ ርኡይን 
እናወሰኸ ዝኸይድ ዘሎን ወቕታዊ 
ኩነታት ምዃኑ የረድእ። እዚ ብቐንዱ 
ብህቦብላ ሓመድን ኢንዱስትሪያዊ 
ንጥፈታትን ዝድረኽ ኮይኑ፡ ባዲሙን 
ዓሪቑን ዘሎ መሬት ምዕቃብን ብብዝሒ 

ምግራብን ከም ዘድልዮ የጉልሕ። 
   ብመሰረት ዝተገብረ ኣሃዛዊ መጽናዕቲ፡ 

ምስ’ቲ ብውድብ ጥዕና ዓለም ዝሃቦ 
(5ug/m3 ናይ PM2.5) መስፈሪታት፡ 
ብመንጽር ጽልዋታት ጥዕና ተመርኲሱ 
ዝተቐመጠ ብምንጽጻር፡ ማእከላይ 
ገምጋም ዓመታዊ ናይ ከተማ ኣስመራ 
17.57 ug/m3 በጺሑ ይርከብ። እዚ 
ክግምገም እንከሎ “ማእከላይ ገምጋም’’ 
እኳ እንተ ተባህለ፡ ንጥዕና ሓደገኛ 
ዝዀነሉ እዋናት ከም ዘሎ ምርዳእ 
የድሊ። እዚ ድማ፡ ምስ ባህሪ ደቀቕቲ 
ንጣር ናይ ነገራት (PM2.5) ብቐሊሉ ናብ 
ሳንቡእን ደምን ስለ ዝኣትዉ፡ ብፍሉይ 
ሓደገኛ ይገብሮም። ክሳብ ሕጂ ኣብ ናይ 
ሓሙሽተ ዓመት መጽናዕቲ ተራእዩ ከም 
ዘሎ፡ ኣብ ኵነታት ኣየር ከተማ ኣስመራ 
ብሓፈሻ ንመብዛሕትኡ ጋዛት ቅቡል’ኳ 
እንተዀነ፡ ኣብ ገለ ኣጋጣሚታት ግን 
ንጥዕና ኣሰካፊ ዝዀነሉ ወቕቲ ከም 
ዘሎ’ዩ ዘመልክት።  
 ብከላ ኣየርን ለውጢ ክሊማን ክልተ 

ገጽ ናይ ሓደ ሳንቲም እዮም። እቶም 
ቀንዲ ኣብ ምብኣስ ነውጺ ክሊማ ልዑል 
ተራ ዘለዎም በከልቲ ሓምላይ ጋዛት 
((GHG) CO2፡ CH4ን N2Oን) ድማ 
ባእታታት ብከላ ኣየር እዮም። ብደረጃ 
ዓለም እናወሰኹ ይኸዱ ብምህላዎም 
ድማ፡ ስክፍታ ደቂ-ሰብ ኣብ ዝለዓለ ጥርዚ 
በጽሑ ይርከብ። ብደረጃ ዓለም ጻዕቂ 
ካርቦን ዳኦክሳይድ ኣብ ከባብያዊ ኣየር 
ብኣስታት 50 ሚእታዊት (423PPM) 
ካብቲ ቅድሚ ኢዱስትራዊ ሰውራ ዝነበሮ 
ወሲኹ። ነዚ ዘንጸባርቕ መጽናዕቲ ብከላ 
ኣየር ከተማ ኣስመራ ከምዘመልክቶ፡ ጻዕቂ 
ናይ’ዚ ኣየር ኣስታት 37.5 ሚእታዊት 
ወሰኽ ከም ዘርእየ ይገልጽ። እዚ ዘይተርፍ 
ወሰኽ ዓለማዊ ብከላ ኣየር፡ ንውሽጣውን 
ዓለማውን ጽልዋታት ለውጢ ክሊማ 
ብምብኣስ፡ ደቂ ሰብ ብሰንኪ ዕልቕልቕን 
ማዕበላዊ ዋዒን ዝወርዶም ዘሎ መከራን 
ሕሰምን ከይኣኽሎም፡ ብሕጽረትን 
ስእነትን መግብን ማይን ዝሳቐ ሕብረተሰብ 
እናወሰኸ ክኸይድ ደሪኹ ኣሎ።  
 ቅልውላው ብከላ ኣየር ንምፍታሕ፡ 

ነውጺ ክሊማ ንምምካትን ንምብዳህን፡ 
ሕጋዊ ተሓታትነት ዘረጋግጽ ዓለማዊ 
ውዕላትን ስምምዓትን ተፈሪሞም’ዮም። 
ከም ውዕል መርሓ ሕቡራት ሃገራት ኣብ 
ለውጢ ክሊማ (UNFCCC)ን ስምምዕ 
ፓሪስን ዝኣመሰሉ ኣህጉራውያን 
ስምምዓት ምቕያድ ድማ ንብከላ ኣየር 
ኣብ ምክልኻልን ክሊማዊ ለውጢ 

ኣብ ምብዳህን ዓቢ እጃም ኣለዎም። 
ይኹን’ምበር፡ ብሰሪ ኣብ ብከላ ዝለዓለ 
ኢድ ዘለወን ምዕቡላት ሃገራት፡ ትግባረኡ 
ክሳብ ሕጂ ተዓናቒፉ ይርከብ። ናይ’ዚ 
ምስክር ከኣ ኣብ 1992 ዝተበጽሐ 
ውዕል መርሓ ሕቡራት ሃገራት ኣብ 
ለውጢ ክሊማ (UNFCCC) ንዝቖመሉ 
ዕላማ ክሰርሕ ኣይተራእየን። ስለዝዀነ፡ 
ሙቐት ዓለም ካብቲ ኣብ ፓሪስ 
ዝተበጽሐ ስምምዕ ድሮ ልዕሊ 1.5 ዲግሪ 
ሰንቲግሬድ ወሲኹ። ስምምዕ ፓሪስ 
ክዕወት እንተኾይኑ፡ መንግስታት ነቶም 
ኣብ’ዚ ዓመት ክቐርቡ ዘለዎም ሓደስቲ 
ሃገራዊ ውጥናት ክሊማ (NDC3.0) 
ብሃገር ደረጃ ዝተወሰነ ኣበርክቶ 
ክጥቀሙሉ፣ ሃቐነ ልዑል ምጉዳል ትፋእ 
በከልቲ ጋዛትን ክስረሓሉ፣ ፍትሓዊ ናብ 
ጽሩይ ጸዓት ዘሰጋግር መንገዲ ክሕንጸጹ 
ኣለዎም። 
   ኩሎም ዓለማዊ ውዕላት፡ ስምምዓትን 

መርሓታትን ክዕወቱ፡ ዝተኣታተዉን 
ዝተወጠኑን መብጽዓታትን ስምምዓትን 
ብዘይ ተጐልባብነት ክትግበሩ ምስ ዝኽእሉ 
ጥራይ’ዩ። እዚ ምስ ዝኸውን ድማ፡ እቲ 
ብ193 ኣባል ሃገራት ዝተበጽሐ መርሓ 
ኣጀንዳ ዘላቒ ሸቶታት ልምዓት 2030 
“ንዝኾነ ድሕሪት ዘይምግዳፍ (Leave 
No one behind)” ዝብል ጭርሖ 
ክጭበጥ ይኽእል። እዚ ማለት ጽንኩር 
ድኽነት ንምውጋድ፡ ዘይምዕሩይነት 
ንምግታእ፡ ኣድልዎ ንምግጣምን 
ንዝረሓቐ ምዕባለ ንምቅልጣፍን ግሉጽ 
ስጒምቲ ምውሳድ’ዩ።
 ኤርትራ ብሃገራዊ ውጥናት ክሊማ 

(NDC) ምቕሉል ተራኣ ኣብ ምጽዋት 
ትርከብ። ክሊማዊ ለውጢ ንምምካትን 
ንምብዳህን ብደረጃ ሃገር ክሳብ 2030 
ተታሒዞም ዘለዉ መደባት (ተሓዳሲ 
ጸዓት፡ ቈጠብቲ ጸዓት፡ ምግራብ፡ ምዕቃብ 
ማይን ሓመድን፡ ውሑስ ምሕደራ 
መሬትን ጐሓፍን) ንምትግባሮምን፡ ትፋእ 
ናይዞም በከልቲ ጋዛት (GHG) ከምቲ 
ኣብ ስእሊ ዘመልክቶ ብ24.4 ሚእታዊት 
ካብቲ ንቡር ትፋእ ከጉድሎ ምዃኑ፡ 
“ውጥን ሰነድ ሃገራዊ ኣበርክቶ ኤርትራ 
ኣብ ምምካት ለውጢ ክሊማ” (NDC 
3.0) ሰፊሩ ከም ዘሎ የረድእ። እዚ ነቲ 
ብደረጃ ዓለም ተታሒዙ ዘሎ ናይ ሓባር 
ዕላማ ምድራት ወሰኽ ሙቐት ዓለም 
ትሕቲ ልዕሊ 1.5 ድግሪ ሰንትግሬድ 
ዘጽንዕ’ዩ። እዚ ቅልውላው ክሊማ 
ነቶም ዝወሓደ ሓላፍነት ዘለዎም ሰባት 
ብዘይመጠን ክጸልዎም እንከሎ፡ ፍሉይ 
መሪሕነት የርእዩ ከም ዘለዉ ዘረጋግጽ’ዩ።

 ኣብ መወዳእታ፡ መፍትሒ ቅልውላው 
ብከላ ኣየር ኣብ ኢድና’ዩ ዘሎ። 
“ቅድድም ንኣየር” ውድድር ዘይኰነስ 
ናብ ሓደ ናይ ሓባር ዕላማ ዝወስድ 
ሓባራዊ ቅጽበታዊ ቅድድም ኰይኑ፡ 
ንኹሉ ሰብ፡ ኣብ ኩሉ ቦታ ጽሩይን 
ንጹሁን ሃዋህው ምርግጋጽ ዘኽእል’ዩ። 
ነዚ ስነ ፍልጠታዊ ብምስማዕ፡ “ኣብ 
ደቒቕ 12 ግዜ እነተንፍሶ ኣየር፡ እንተ 
ዓቂብናዮ ብህይወት የጽንሓና እንተ 
በኪልናዮ ይምርዘና!” ስለ ዝዀነ፡ ፖሊሲ 
ብምሕያልን ውሁድ ሃገራዊ፡ ዞባውንን 
ዓለማውን ስጒምቲ ብምውሳድን፡ 
ብሰማያዊ ሰማይን ጥዑይ ሳንቡእን 
ንኹሉ ዝግለጽ መጻኢ ክወሓስ፡ ናይ 
ምሉእ ህዝቢ ዓለም ጻዕሪን ኣበርክቶን 
ዝሓትት መድረኻዊ ዕማም’ዩ።



ሓዳስ   ኤርትራ

መቸም ሳሕል ክንብል ከለና እቲ ዝያዳ ቅጅል ዝብለካ እቲ ኣብ ዘበነ ገድሊ 
ብሰሜናዊ ምብራቕ ሳሕል ዝፍለጥ ዝነበረ፡ ሎሚ ድማ ን/ዞባ ቅሮራ ዝበሃል ዘሎ ካብቲ 
ኣብኡ ዝተፈጸመ ታሪኽ ሰውራ ክንጠቅስ፦
- ኣብ መፋርቕ 60ታት ምንቅስቓስ ሓርነት ኤርትራ (ሓረካ) ብተጋድሎ ሓርነት 

ኤርትራ ዝተደምሰሰትሉ ከባቢ ዔላ ጻዕዳ ኣብዚ ቦታ’ዚ እዩ።
- እቲ ካብ መፋርቕ ሰብዓታት እናማዕበለ ዝኸደ ቀዳማይ ደጀን ህዝባዊ ሓይልታት 

ደሓር ህ.ግ. ኣብዚ ከባቢታት’ዚ ተመስሪቱ። እዚ ድማ፡ እምሃሚመ፡ ብለቓት፡ ፋሕ፡ ዜሮ፡ 
ደብዓት፡ ሰበር-ቀጠ፡ ዓምበርበብ፡ ኣራግ፡ ሓሊበት ወዘተ ክጥቀስ ይከኣል።
 - ነቶም በብእዋኑ ዝተማረኹ ዓሰርተታት ኣሽሓት ምሩኻት ስርዓታት ኢትዮጵያ 

ቍጽሪ 1 ኰይኑ ዝመርሐ ምሩኽ ኢትዮጵያ፡ እቲ ብህዝባዊ ሓይልታት ኣብ መጋቢት 
1973 ኣብ ላዕላይ ተብሕ ዝተገብረ ወግእ ኣብ ከባቢ ግልዕ ተማሪኹ።
- እቲ ቐዳማይ ቀዋሚ ውግእ ኣንጻር ሰራዊት ኢትዮጵያ ዝተገብረሉ ቦታ’ውን፡ 

እዚ ከባቢታት’ዚ ኰይኑ፡ እቲ ውግእ ካብ ዕለት 26/12/1973-11/01/1974 ናይ 16 
መዓልታት ካብ ዓላኬብ ከባቢ ቅሮራ ክሳብ ኣልጌና ዝተገብረ’ዩ። 
- እቲ ኣብ ፋሕ ዝተባህለ ቦታ ካብ ዕለት 23-31 ጥሪ 1977 ዝተገብረ ቀዳማይ 

ውድባዊ ጉባኤ ህ.ግ. ዝተገብረሉ ቦታ’ውን፡ ኣብዚ ከባቢ’ዚ እዩ።
- ቀዳሞት ዕቁባት ዝተዓቀብሉ ቦታ’ውን፡ ኣብ ደብዓት ዝተባህለ ኣብ ሰሜናዊ 

ምብራቕ ሳሕል ዘሎ ከባቢ’ዩ።
- ቀዳማይ ማእከላይ ሕክምና ህ.ግ. ዝተመስረተሉ ሰበር-ቀጠ ኣብ ሰሜናዊ ምብራቕ 

ሳሕል’ዩ።
- እታ ኣብ መስከረም 1976 ኣብ ምዕራባዊ እግሪ ጎቦ ዛግረ ዝተመስረተት ቀዳማይቲ 

ቤት ትምህርቲ ሰውራ ዝነበረቶ ቦታ (ዜሮ) ኣብዚ ከባቢ’ዚ እዩ። እዛ ቤት ትምህርቲ 
እዚኣ ደሓር ብሰንኪ ምዝላቕ ካብ ዜሮ ናብ ሓወልዕ፡ ጭልሕንተ፡ ዓሬርብ እናበለት 
ንድሕነታ ብዙሕ ቦታታት እናቐያየረት ድሕሪ ነዊሕ ጕዕዞ ድሕሪ ናጽነት ኣብ 
ጻብራን ደቀምሓረን ቆይማ።

 ቅድሚ ምምስራት ጕጅለ ባህሊ ቤት 
ትምህርቲ ሰውራ ምልዓልና፡ ቤት ትምህርቲ 
ሰውራ ንርእሳ መዓስን ኣበይን ብኸመይን 
ተመስሪታ እንተ ኢልና፡ እቲ ኣብ ከባቢታት 
ፋሕ፡ ብሌቓት፡ ሰበርቀጠ፡ ደብዓትን ዜሮን 
ተሰሪቱ ዝነበረ ክፍልታት ወድብ ናብ 
ምዕባለ ገጹ ይስጉም ኣብ ዝነበረሉ እዋን’ዩ። 
ኣብ ከምዚ ኩነታት ድማ እቲ ወድብ 
ሓንቲ ኣሕዳሪት ቤት ትምህርቲ ክምስርት 
ተበጊሱ። ካብ ክፍልታትን ሓይልታትን 
ብዝተሳሕቡ ብኣጻብዕ ዝቑጸሩ መምሃራንን 
ኣለይትን ከምኡ’ውን፡ ካብ ዓሰርተታት 
ዘይሓልፉ ተመሃሮን ኣብ መስከረም 1976 
ቤት ትምህርቲ ሰውራ ክትምስረት በቒዓ። 
እቲ ዝተመስረተትሉ ቦታ መበቈላዊ ስሙ 
በዓት ቢጫይ ዝብሃል ኮይኑ፡ ብህዝባዊ 
ሓይልታት ‘ዜሮ’ ዝብል መጸውዒ ኮድ እዩ 
ተዋሂቡዎ። 
ተመሃሮ ቤት ትምህርቲ ሰውራ ካበይ 

ዝመጽኡ’ዮም እንተ ኢልና ድማ፡ ደቂ 
ናይቶም ብጸላኢ ዝተገፍዑን ካብ መረበቶም 
ዝተመዛበሉን ኣብ ትሕቲ ህ.ግ. ተዓቚቦም 
ዝነበሩ ህዝቢ፡ ደቂ ተጋደልቲ፡ ካብቲ ኣብ 

ከለዉ ካብ ዜሮ ኣብ ዜሮ ዝፈለመ’ዩ። 
ሽዑ ከም መስራቲትን ሓላፊትን ናይታ 

ኣብ ሕቚፊ ቤት ትምህርቲ ሰውራ 
ዝተወልደት ጕጅለ ባህሊ ቤት ትምህርቲ 
ሰውራ ዝነበረት መምህር ጸጋ ጋይም፡ እታ 

ጕጅለ ባህሊ ብኸመይ ከም ዝተመስረተት 
ክትገልጽ ከላ ከምዚ ትብል፦ 
“ከም ሰረተ እምነት ቤት ትምህርቲ ሰውራ 

ዝነበረ ምውህሃድ ክልሰ-ሓሳብን ግብርን፡ 
ተመሃሮ ኣብቲ ኣብ ክፍሊ ዝወሃቦም 
ኣካዳሚያዊ ትምህርቲ ከይተሓጽሩ፡ 
ዝተፈላለየ ክለባት ብምቛም፡ ነቲ ክልሰ 
ሓሳብ ኣብ ግብሪ ይትርጕሙዎ ነይሮም። 
እዚ ድማ፡ ክለብ ስፖርት፡ ክለብ ኢደ ጥበብ፡ 
ክለብ ባህሊ፡ ክለብ ስነ-ጽሑፍ ወዘተ። ሽዑ 
እተን ኣብ ዜሮ ዝነበራ ጋንታታት ብፍላይ 
ገሊኦም ንኣሽቱ ዝነበሩዋ እንዳ ኣበባ እንተ 
ረኣና መብዛሕትኦም እቶም ቈልዑ ትሕቲ 
7 ዓመት ነይሮም። እዞም ተመሃሮ 
እዚኦም ነቲ ሽዑ ዝድረፍ ዝነበረ ሰውራዊ 
ደርፍታት እናደገሙ ክደርፉዎ ከለዉ፡ 
ዝያዳ ካብቲ መበቆላውነቱ ንላዕሊ ህይወት 
የልብሱዎ ነበሩ። እቲ ቀትሪ ኣብቲ ትሕቲ 
መሬት ዝተሰርሐ ገዛውትን ክፍልታት 
ትምህርትን ዝዝመር፡ ለይቲ ድማ ኣብቲ 
ዝድቅሱሉ ተሽኪል ዝደግሙዎ ዝነበሩ 
ደርፍታት መቓልሑ ነቲ ቀደም ጸምጸም 
በረኻ ዝነበረ ስንጭሮታት ሳሕል ዝያዳ 
ግርማ ይህቦ ነበረ። 
እቶም ተመሃሮ ድማ፡ ኣብ ምድራፍ 

ጥራይ ከይተሓጽሩ፡ ምስቲ ደርፍታት 
ዝኸይድ ሳዕስዒት ስለ ዝውስኹ ዳርጋ 
እታ ጕጅለ ባህሊ ብወግዒ ከይቆመት ከላ፡ 
እተን ጋንታታት ተመሃሮ ዳርጋ ነናተን 
ጕጅለ ባህሊ መስሪተን ነይረን ክበሃል 

ካብ ታሪኽ ሰውራና
መሓመድ እድሪስ

ጕጅለ ባህሊ ቤት ትምህርቲ ሰውራጕጅለ ባህሊ ቤት ትምህርቲ ሰውራ

ተጋዳሊት ጸጋ ጋይም (1977)

ጸጋ ጋይም (2025)

ሱዳን ዝነበረ መዓስከራት ሰደተኛታት፡ ደቂ 
ሰበኽ ሳግም፡ ባዕሎም ክጋደሉ ካብ ሓራ 
መሬት ናብ ሰውራ ዝተጸንበሩ ህጻናት 
ዝቘመት’ያ። 
ሓንቲ ካብዞም ኣብዛ ቤት ትምህርቲ 

ክምህሩ ዝተመደቡ መምሃራን ድማ፡ 
ተጋዳሊት ጸጋ ጋይም (ጓል ሻምበል) 
ነበረት። ጸጋ ቅድሚ ናብ ሰውራ ምስላፋ፡ 
ኣብ ኣፍዓበት ክትምህር ተመዲባ 
ዝነበረት’ያ። እንተዀነ ጸጋን ብጸይታ 
ስውእቲ ኣባባ ትኩእን ኣብ ኣፍዓበት 
ዓመት ከይመልኣ፡ እቶም ኣብ ኣፍዓበት 
ዝነበሩ መምሃራን፡ ሓኻይምን ካልኦት 
ሰራሕተኛታት መንግስቲን ኣቐዲሞም 
ኣብ ህዝባዊ ሓይልታት ተወዲቦም ስለ 
ዝነበሩ፡ ብሓንሰብ ናብ ሰውራ ክወጽኡ ኣብ 
ዝመደቡሉ እዋን፡ ጸጋን ስውእቲ ኣበባን 
ምስ ብጾተን ናብ ሰውራ ብምጽንባር ኣብ 
ብሌቓት ግቡእ ወተሃደራውን ፖለቲካውን 
ትምህርቲ ቀሲመን።
ድሕሪ ታዕሊም ድማ ጸጋ ናብታ ኣብ 

ሰፊሕ ቦታታት ሳሕል ኣውራ ድማ፡ 
ኣብ ከባቢ ናቕፋ ዝነበረት ብስዉእ 
መሓመድዓሊ ጣህር ትምራሕ ዝነበረት 
ቦጦሎኒ 301 በጺሑዋ። ሽዑ ኣብ ዜሮ፡ ቤት 
ትምህርቲ ሰውራ ስለ ዝተመስረተት፡ ጸጋ 
ካብ ሓይልታት ተሳሒባ ከም መምህርን 
ኣላይትን ኣብታ ቤት ትምህርቲ ተመደበት። 
ሽዑ ተመሃሮ ቤት ትምህርቲ ሰውራ 

በብዕድመኦም ብጋንታታት ተወዲቦም። 
እቶም ኣመና ንኣሽቱ ክሳብ 7 ዓመት 
ዝበጽሑ ኣብ እንዳ ኣበባ ግደይ፡ እንዳ 
ሓረጉ፡ እንዳ ራህዋ፡ እንዳ ኼርያ፡ ካብ 
8-12 ዓመት ድማ ብስውእቲ ዛይድ 
ርእሶም ዝእለዩ ኰይኖም፡ ካብ 13-15 
ድማ ብስዉእ እስማዒል መሓመድ (ወዲ 
መሓመድ) ዝምርሑ ዝነበሩ ብፊተውራሪ 
ዝፍለጡ ይመሓደሩ ነይሮም።
እምበኣር ተመሃሮ ቤት ትምህርቲ ሰውራ 

ካብ ዝተፈላለየ ብሄራት፡ ሃይማኖት፡ ካብ 
ገጠርን ከተማን ኣብ ዜሮ ምስ ተኣኻኸቡ፡ 
ብሳላ መምሃራኖምን ኣለይቶምን፡ ኣብ ሓደ 
ቁራዕ ብሃገራውነትን ሓድነትን በሲሎም 
ዝተዀስኰሱ ብምንባሮም፡ ብሳላ እቲ ቅኑዕ 
ኣተሃናንጸኦም ድማ ኣብ ዝኸድካዮ ቦታ 
ከም ደቂ ሓደ ማህጸን ኮይኖም ብፍቕርን 
ስኒትን እናዓበዩ እዮም ዝመጽኡ። እቲ ሰረት 
ናይቲ ሰውራዊ ባህሊ’ውን ገና ንኣይሽቱ 

 ኣብዚ ሓለፈ ሕታማት ብዛዕባ 
ኣቃውማ ማእከላይ ጕጅለ ባህሊ 
ተንኪፍና ነይርና። ተንኪፍና እምበር፡ 
ተራን ዕማምን ማእከላይ ጕጅለ 
ባህሊ ኣዝዩ ሰፊሕን ዓሚቚን’ዩ። 
ንኹሉ ክንበጽሕ እንተ ደሊና’ውን 
ሰፊሕ መጽናዕትን ምርምርን 
ዘድልዮ ዕማም’ዩ። ንሎሚ ድማ፡ 
ከም መቐጸልታ ናቱ እታ ቀዳመይቲ 
ወራሲት ማእከላይ ጕጅለ ባህሊ ህ.ግ. 
ዝዀነት ጕጅለ ባህሊ ቤት ትምህርቲ 
ሰውራ ምድህሳስ ኣገዳሲ’ዩ።

ሳሕልን ቅርስታት ገድልንሳሕልን ቅርስታት ገድልን
ሰሜናዊ ምብራቕ ሳሕል ኣብ ታሪኽና፦ሰሜናዊ ምብራቕ ሳሕል ኣብ ታሪኽና፦

እቲ ኻልእ ገድሊ ንናጽነት!እቲ ኻልእ ገድሊ ንናጽነት!
ሻዱሻይ ክፋል

ይከኣል። ብፍላይ ነቲ ደርፍታት ዘሰኒ 
እቶም ንኣሽቱ ተመሃሮ ብወኒ እናደረፉን 
ብኣጻብዕ ኣእጋሮም ሑጻ እናጻሕተሩን 
ክስዕስዑ ክትርእዮም እቲ ወኖም ይረኣየካ። 
እቲ ሰረት ናይቲ ደሓር ብወግዒ ዝቖመት 
ጕጅለ ቤት ትምህርቲ ሰውራ ዝነበረ ድማ፡ 
እዚ ምዃኑ ተጋዳሊት ጸጋ ጋይም ኣብ 
ሎሚ ዀይና ነቲ ናይ ዜሮ እዋን ትዝክር።
እወ ካብዞም ኣብ ስእሊ ንርእዮም ዘሎና 

ቀዳሞት ተመሃሮ ቤት ትምህርቲ ሰውራ፡ 

ሎሚ ብህይወት ዘለዉ፡ ሽማግለታት ኣቦ-
ሓጎታት ወይ እኖ-ሓጎታት ኰይኖም 
ኣለዉ። ኣነ’ውን ሽዑ ኣባል ናይቶም 
ተመሃሮ ብምንባረይ ብርግጽ ሎሚ ኣብ 
60ታት ዝረገጸ ሸያብ ኣቦ-ሓጎ ኰይነ 
ኣለኹ።
እምበኣር፡ ወግዓዊ ኣቃውማ ጕጅለ ባህሊ 

ቤት ትምህርቲ ሰውራ መዓስ ከም ዝነበረ 
እታ ጕጅለ ባህሊ ድማ፡ ነቲ ኻልእ ገድሊ 
ንናንጽነት ብኸመይ ከም ዝቐጸለቶ ከም 
መምህርን ሓላፊትን ናይታ ጕጅለ ባህሊ 
ዝነበረት ጸጋ ጋይም (ጓል ሻምበል) ኣብ 
ዝቕጽል ሕታም ብሰፊሑ ክተብርሃልና’ያ።

ይቕጽልይቕጽል

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

1.	 3 Position: Village Services Superintendent
Department: ES/ Village Services
Number required: One (01)

Primary Purpose
•	 The Village Services superintendent is responsible for the day-

to-day management of the village services accommodation and 
catering services of all employees, contractors, and visitors. The 
Village services superintendent has accountabilities for all Bisha 
site accommodations, services including all catering operations. 

TASK DESCRIPTION EXPANDED TO CORE PERFORMANCE 
AREAS 

•	 Staff Management 
•	 Operational Management
•	 Administrative Responsibilities: Reporting & Planning, 

Accommodation & Inventory and Supervision & Guidance.
•	 Health and Safety; compliance and awareness 
•	 Customer Service: Complaint Resolution & Satisfaction
•	 Food Safety, Hygiene, Inspection, and Training: Food Handling & 

Hygiene
Unique requirements / other information
•	 Good written and verbal communication skills to direct the 

activities of workers. 
•	 Communication skills also include the ability to listen and 

understand employees. 
•	 The position also requires the ability to make decisions and find 

alternative solutions to problems. 
•	 The candidate must be Physically and Medically fit.
Qualifications: Knowledge and 

Experience
o	 Degree in Hotel Management 
o	 Degree in Business Administration/

Management
o	 Degree in related fields such as 

Accounting, Economics, Public 
Administration, Public Health is 
advantageous

o	 10 Years’ experience 
in hospitality service

o	 5 - 8 Years 
Managerial position 
in hospitality 
service and Camp 
Management

Technical Skills Behavioral Skills
o	 Computer Literacy (MS Office – 

advanced) 
o	 Knowledge of food, beverage and chemicals
o	 Knowledge of Health and Safety procedures
o	  knowledge of Dinner Theme Nights 

food
o	 Knowledge of cleaning and hygiene
o	 Knowledge of cleaning products, 

Mentor/Coach
o	 Business Writing Skill, Report Writing 

Skill
o	 Administration Skill, Customer 

Satisfaction
o	 Management skill, Decision-making skill
o	 Experience in performance management & 

appraisals

o	 Communication (English 
language)

o	 Negotiation skill, Patience
o	 Interpersonal skill, 

Honesty/Integrity
o	 Conflict handling, 

Interpersonal relations
o	 Personal Hygiene/

Grooming
o	 Innovative/Creative, 

Flexibility
o	 Have a comprehensive 

understanding of 
hospitality services 
remote site services

2.	 4 Position: LV (Light Vehicle) Technician
Department: Mining 
Number required: one (01)

Primary Purpose
•	 As a Light Vehicle, responsible for the maintenance, repair, and 

troubleshooting of King Long busses, Light Vehicles and other 
equipment. 

•	 Play a crucial role in ensuring minimal downtime of machinery 
and contribute to the efficiency and safety of our mining transport 
equipment with your ability to read and write Chinese and 
additional experience on King Long busses. 

•	 To execute all work according to BMSC safe work rules and 
procedures.

TASK DESCRIPTION EXPANDED TO CORE PERFORMANCE 
AREAS 

•	 Safety targets achieved
•	 SOP requirement achieved
•	 Production Targets met (Costs maintained within budget)
•	 Manpower development achieved
•	 Health, Safety and Environment 
•	 Reporting
•	 Additional Duties

Unique Requirements / Other Information 
•	 The candidate must be Physically and Medically fit. 

Qualifications: Knowledge and Experience
o	 Must have Formal Trade 

certificate 
o	 Must have King Long 

Touring bus experience.
o	 Being able to speak 

and write Chinese and 
understandable English will 
be advantageous.

o	 Additional training or 
certification in light vehicle 
and bus maintenance and 
repair is preferred.

o	 Mechanical and electrical/
Air Conditioning will be 
advantageous.

o	 Minimum 5 years of experience in 
repairing and maintaining touring 
King Long busses.

o	 Proven bus/Coaches troubleshooting 
abilities and experience working 
with diagnostic tools will be 
advantageous.

o	 Ability to read and interpret 
technical manuals, schematics, and 
blueprints of King Long buses.

o	 Acceptable knowledge of workshop 
safety and work execution. 

o	 Holder of a valid driver license.

Technical Skills Behavioral Skills
o	 Computer Literacy, Engine 

fault finding
o	 Mechanical/Electrical skill
o	 Onboard Air Conditioning 

systems on busses and other 
light vehicle equipment

o	 Acceptable knowledge and 
experience on multiple busses 
and light vehicle equipment

o	 Risk Assessment, Logical 
Thinker

o	 Risk assessment and safety oriented
o	 Communication (English & Chinese)
o	 Able to work in a team concept
o	 Able to share knowledge and skills with 

local workforce, Time management.
o	 Ability to work in a multi-disciplinary 

environment.
o	 Ability to work under pressure and 

achieve results.
o	 Self-Starter, Organized, Competent, 

Dependable, Responsible and 
Committed.

General Information and other requirements:
•	 Place of Work: 	             Bisha.
•	 Salary:                               As per Company salary scale.
•	 Type of Contract:             Indefinite

Additional requirements for Nationals: 
•	 Having fulfilled his/her National Service obligation and 

provide evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card etc.).
•	 Only shortlisted applicants will be considered as potential 

candidates for an interview.
•	 Application documents will not be returned to sender.
•	 All applications should be sent through the post office.
•	 Deadline for application: 10 days from the day of 

publication in the Newspaper.
Address: Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

VACANCY ANNOUNCEMENT
Bisha Mining Share Company is inviting applicants for the following 
position for Bisha site project.

ዓርኮብኮባይ - ኣርማ ጋሽ ባርካ
ስእሊ- ክብሮም ጸሃየ

ዓርኮብኮባይ እቲ ብድልዳለኡ 
ዝፍለጥ ሓደ ካብ ዓበይቲ ኣግራብ 
እዩ። ኣብ’ዚ ሕጂ እዋን ድማ፡ ኣብ 
ዝተወሰነ ክፋል ናይ ዓለምና ጥራይ 
ተሓጺሩ ይርከብ። ሓደ ካብቶም 

ሓደጋ ምጽናት ኣንጸላልዩዎም ዝርከቡ 
ኳዕናናት ኣግራብ ምዃኑ እዩ። እዚ 
ገረብ’ዚ ኣብ ሃገርና፡ ኣብ ገለ ክፋል 
ዞባ ዓንሰባን ዞባ ደብባዊ ቀይሕ 
ባሕርን ብፍላይ ከኣ፡ ኣብ’ቲ ጠሚትካ 
ዘይውዳእ ጎላጕል መሬት ዞባ ጋሽ-
ባርካ ከም ሳዕሪ ክረምቲ ተሰሊሙ 
ይርከብ።
 ዝኾነ ሰብ ብመገሻ ይዅን ብኻልእ 
ምኽንያት ናብ’ቲ ሰፊሕን ስቡሕን 
መሬት ዝውንን መሬት ጋሽ ገጹ ምስ 
ዘቕንዕ፡ ዘዅርዕ ነገር ክረክብ ግድነት 
እዩ። ነቲ ሰጥ ዝበለ ምዉት ጐላጉል 
ዓይንኻ ክሳብ ዝቚርቊር ኣማዕዲኻ፡ 
ብፍጹም ጫፋት ስፍሓቱ ክትረክብ 
ኣይትኽእልን። 
ኣብ’ቲ ሃጽ ዝበለ ቀላይ መሬት፡ 
ብሕምብርቱ ሰንጢቕካ፡ ወሰን 
ኢልካ ብምኹላል ለማልም መሬቱ 
ክትውድኦን ክትጸግቦን ማለት ግዳ 

ሕልሚ እዩ። መወዳእታ ዓንሰባ 
እናተፋነኻ፡ ንኸባቢታት በጉን ግላስን 
እናተፋነኻ፡ ብዓባያ ንሓጋዝ ሓዚልካ፡ 
ዓደርደ ፈንጢስካ ናብ ሩባ እንገርነ 
ተጎዝጒዝካ፡ ምቕልቃል ኣቑርደት 
ተተርኢስካ ጉዕዞኻ ኣሃዱ ኢልካ 
ጒዕዞኻ ትጅምር። መለሳ ዝሑል 
ናይ ከበሳ ኣየር ድማ፡ ምስ’ቲ ሃሩራዊ 
ጠባያት ሽውሽውታ ንፋሱ እናተላዘብካ 
ክትሕንበብ እንከለኻ፡ ፍሉይ ባህታ 
እናተሰማዓካ ትኸይድ። 
ኣብ ሰውሕታት ጽባቐ ናይ’ቲ መሬት 
ጥሒልካ ክትምርቀፍ ከኣ ትቕሰብ። 
ብእኡ መንጽር ሓደ ብሓደ ጉንዖ 

ሩባ ጋሽ

ኣብርሃም ዘርአ (ወዲ-ሃለቃ)

ባህርያዊ ጽባቐ ጋሽ እናስተማቐርካ 
ክትምርሽ እንከለኻ፡ ዘይተኣደነ ሃብታም 
ትዕድልቲ ባህርያዊ ጸጋታት ቅጅል 
ይብለካ። ዘይከም’ቶም ኣብ ዞባ ዓንሰባ 
ብኽልተ ክንፊ እናሰናጠቕካዮምን 
እናጠሓስካዮምን ዝኸድካ በላሕትን 

ማሕጋጻትን ጎቦታት፡ ከም መብረ 
ኣማዕዲኻ ዘይውዳእ ጸሊም መሬት 
ጋሽ ብቕድመኻን ጎድንኻን 
እናዕለለካን እናሰነየካን ክኸይድ 
እንከሎ፡ መንፈስካ ብሓጐስ ይፈስስ። 
ልዕሊ ኩሉ ግን እቲ ከም ስፍሓት 
ሰማይ ዘይውዳእ ዝመስል ሃንዛ 
መሬት። ንጸላኢ ከየድፈረ፡ ንዋናታቱ 
ዝሰሓለ ቦታ ምጅማር ቃልስን፡ 
ድልያ ንናጽነትን ከም ዝነበረ ከኣባ 
ብሓሳብ ትዝ ይብለካ። ምኽንያቱ 
ከበሮ እዝንኻ፡ ብኳሕኳሒት ሓደ 
ነገር ሕሹኽ ክብለካ ይስወጠካ። ቦታ 
ውዳበን ምንቅስቓስ ሓርነታዊ ቃልስን 
ከም ዝነበረ። መለሳ ናይ’ቲ ኣብ ኣወል 
ቡን ትሰምዖ ሓፊስ ዕላል ታሪኽና 
ባዕሉ ይጸውየካ። 
  ነፍሲ-ወከፍ ሩባን ጎቦን ባርካ 
መሬት ባረንቱን ከባቢኡን፡ ኣቑርደት፡ 
ተኽሬረት፡ ዓዲ ኢብርሂም፡ ሞጎራይብ፡ 

ኢጋይብ፡ ሃዋሻይት፡ ታባታት ኦማልን 
ኣዳልን፡ ሳዋ፡ ጀበል ሓምድ... ኰታ 
ኹሉ ገማግምን ሩባታትን ጋሽ 
ዝዛረቦ ቋንቋ ኣለዎ - ዕላመት ሕሉፍ 
ጉዕዞታቱ ባዕሉ የዋጋዓካ።። እቲ 
ምንታይ በሰላታት ኣለዎም። ምስኦምን 
ኣግራቦምን እናዋጋዕካ ድማ፡ ኣብ 
ዝደለኻዮ ሰዓት ናብ ዝደለኻዮ ቦታ 
ከተፍ ትብል። ኣብ ባሕርን ውቅያኖስን 
መሬት ጋሽ ባርካ ተዋሒጥካ ህልም 
ትብል። ዕላል ምስ መልክዕ ጽባቐን 
ተፈጥሮን ናይ’ቲ ከባቢ። ዕላል 
ምስተን ለም ኢለን ሳዕሪ ወይ ድማ 
ካብ ኣግራብ ደንደስ ሩባን ጎላጕልን 

ባርካ ከምኡ’ውን፡ እተን ተመጣጢረን 
ዝበልዓ ኣግማል፡ ከብትን ጤለ-በጊዕን 
ናይ’ቲ ከባቢ። ብዓብይኡ ግን ፍሉይ 
ዕላል ምስ’ቲ ሕፉርን ክቡርን ሕላገት 
ባርካ ዝዀነ ገረብ ዓርኮብኮባይ። ኣብ 
ከም’ዚ ዝኣመሰለ ዘደንቕ ዓለም፡ 
ምጽሓፍ’ውን ኣየድልየካን። ክንዮ’ዚ 
ዝዓቢ ሓቀኛ ዛንታ መጽሓፍ ስለ 
ዘየለ። ምኽንያቱ፡ ብርዕን ወረቐትን 
ኣውጺእካ ክትሕንጥጥ ምድላይ፡ 
ከም’ዚ ሕጂ ግርማን ጽባቐን ናይ’ቲ 
ከባቢ ዘፋኹሶ ዘለኹ ስለ ዝዀነ። ምስ 
ሕንባበ‘ቲ ጕዕዞ ክትሕንጥጥ ምድላይ 
ብዙሕ ነገራት ክሓልፈካ ስለ ዝኽእል። 
ብፍላይ እቶም ኣብ የማነ-ጸጋም ደው 
ብምባል፡ ዋርድያ ዝመስሉ ቆማታት 
ኣግራብ ዓርኮብኮባይ። ንዐኦም ምስ 
ርኣኻ ስምዒት ውሽጥኻ ብደስታ 
ክነዋንወካ ግድነት እዩ። ጠሚትካ 
ድማ ኣይትጸግቦምን። ምኽንያቱ፡ 
ካብ ዝውንንዎ ጸጋ ከም ህያብ 

ፍረ ትዕድልቶም ክምጥዉልካ 
ርዱእ ስለ ዝኸውን። ንግርማኦም 
ግርማ ብምውሳኽ ድማ፡ ብዅርዓት 

ተፈኽኒኖም ከም ዝነብሩ ይገብሮም። 
ብሓበንን ኵርዓትን ዝኣክል ድማ፡ 

ዕድመኦምን ድልዳለኦምን ክውስኽ 
ርዱእ ይኸውን። ካብ ውሽጥን ካብ 
ወጻእን ናብ ንግደትን ዙረትን ሳዋን 
ዲጋታት ከርከበትን ገርሰትን፡ ባድመን 
ባደሚትን ብሕምብርቱ ሰንጢቖሞ 
ዝሓልፉ ዑደተኛታት እንተዀኑ’ውን፡ 
ንዘለዎም ዕቝር ሃብትን ጸጋን 
ናይ’ቲ ዞባ ርእዮም ኣድኒቖም 
ኣይጸግብዎምን። ስለ ዝዀነ’ዩ ህዝብና፡ 
“መሬት ባርካ፡ መሬት ዓርኮብኮባይ 
ዓካተይ በሊዐ ዝሰተኹዎ ማይ” 
እናበለ ምስ ገዲም ድምጻዊ በረኸት 

መንግስትኣብ ክደረፍ ዝስማዕ። 
ጋሽ ባርካ እንተ ኢልና ቀዳማይ ኣብ 
ሓንጐልና ዝመጽኣና ገረብ ዓርኮብኮባይ 
እዩ። ዓርኮብኮባይ እንተ ደኣ ኢልና 
ድማ፡ ጋሽ ጻዕዳ ቦታ ጽጋብን ሓሊብን 
ይኸውን እቲ መልሲ። ብሓፈሻ፡ ከኣ፡ 
መሬት ጋሽ-ባርካ ሕዛእቲ ዓርኮብኮባይ 
ምዃኑ ንምግላጽ’ዩ። ንምዃኑ ግን 
ገረብ ዓርኮብኮባይ  እንታይ’ዩ? 
ረብሓታት’ከ ኣለዎዶ? ምርኣዩ 
ኣገዳሲ ኰይኑ ተሰሚዑኒ ስለ ዘሎ 
እንተዋጋዕናሉ ገለ ኣይብልን። 
እዚ ዓርኪ ባርካ ዝዀነ ገረብ 
ዓርኮብኮባይ፡ ኣጕናዱ ብልምዳዊ 
ኣጸዋውዓ ተባዕታይን ኣንስታይን 
ተባሂሎም ከም ዝጽውዑ’ዩ ዝፍለጥ። 
እዚ ብጉብዝና መሸከሉ ዝተፈልጠ 
ዓርሞሽሽ ገረብ፡ ንባርካ መድሕን 
ኰይኑላ ዝርከብ ተጠማቲ ገረብ’ዩ። 
ብዘለዎ ጠቕምታት ድማ፡ ባርካ 
ክትፍኽነን ግድነት እዩ። ወዲ’ታ 
ሞሶብን ምዕራባዊት ዞባን ዝዀነ 
ባህርያዊ ገረብ፡ ምስጢር ጽባቐኡ 

ከምዚ እንድሕር ደኣ ኰይኑ፡ ኣብ 
ልዕሊ ደቂ-ሰብ ዝህቦ ረብሓታት 
ብዙሕ ከም ዝኸውን ገሚትኩም 
ከም ትዀኑ ርዱእ እዩ።  ከም ገረብ 
ድማ ግርማ ከባቢ ጥራይ ዘይኰነ፡ እዚ 
ዝስዕብ ብልጫታት ከምዘለዎ’ውን 
ምዝካሩን ምፍላጡን ኣኻሊ’ዩ። 
ገረብ ዓርኮብኮባይ ብዕሊ ተጣሒኑ 
ንመግቢ እንስሳታት ከገልግል ካብ 
ዝጅምር ነዊሕ ዓመታት ከም 
ዘቝጸረን’ውን ይንገረሉ። ምስ ህዝብን 
ጥሪትን ጥቡቕ ዝዀነ ዝምድና ስለ 

ዘለዎ ድማ፡ ንመሳርሒ ኣባይትን 
ዓበይቲ ድልድላትን ኰይኑ የገልግል። 
ከም ታሪኽ ንድሕሪት ምልስ  ኢልና 
እንተደኣ ርኢና፡ ኣብ ግዜ መግዛእቲ 
ጥልያን ሰዊዱ ዝነበረ መንገዲ ባቡር 
ኤርትራ ከም ድልድልን መንገዲን 
ኰይኑ የገልግል ከም ዝነበረ ይፍለጥ። 
ጉንዱ እንተኾነ ብግቡእ ምስ ተጸርበ 
ዘብለጭልጭ ባህሪ ስለዘለዎ ኣዝዩ 
ሰሓብን ተሃራፍን ይገብሮ። ምስ 
ተጣሕነ‘ውን ንመግቢ እንስሳታትን 
ንመሳርሒ ዝተፈላልዩ ዓቐን  ዘለዎም 
ወረቓቕቲን ዘገልግል ብዓል ድርብ 
ውዕለት እዩ። ቆጽሉ ንመሳርሒ 
ዝተፈላለዩ ዓይነት ስፈታት ማለት 
ስግርፍኦ፡ መዀስተር፡ ሰተታ፡ ጊባቦ፡ 
መሽረፈት፡ ኣልኰል፡ ተንኰበት፡ 
ዘንቢል፡ ገመድ፡ ንመእሰሪ ዓራትን 
ኲርስን ካልእን ዝጠቅም ኣርሓ 
ኣግራብ’ዩ። ኣብቲ ባህርን ተፈጥሮኣዊ 
ፍሉይነት እቲ ከባብን፡ ወቕቲ ሓጋይ 
ተወሲኽዎ ዝልወጥ ዞባ ጋሽ ባርካ፡ 
ቆጽሉን ሱሩን ኣብ ርእሲ’ቲ ንላኻ 
ዝህቦ ጥቕምታት፡ ከም ንቀለብን ጽላል 
ሰብን እንስሳታትን ከም ዝኸውን 
ኣይሰሓትን። ዕንባባኡ እንተዀነ’ውን፡ 
ከም ንህቢ ብዝኣመሰሉ ሓሸራታትን፡ 
ከብትን ኣግማልን ኣዝዩ ፍቱው’ዩ። 
ብፍላይ ዘንቢል፡ ነቲ ጠንቂ ብከላ 
ኣከባቢ ተባሂሉ ተወጊዱ ዘሎ ፌስታል 
ኣብ ምትካእ ዓቢ ረብሓ ዘለዎ’ዩ።  

ይቕጽልይቕጽል...



ሓዳስ   ኤርትራ

መራሒት ፕሪመር ሊግ ዘላ ሊቨርፑል፡ ትማሊ ንኤቨርተን ኣብ ሜዳኣ ዓዲማ ኣብ ዘካየደቶ 
ጸወታ 2ብ1 ተዓዊታ፡ ናይ 100 ሚእታዊት ዓወታ ድማ ቀጺላቶ።
  ንኣሌክሳንደር ኢሳቕን ፍሎሪያን ቨርትስን ኣብ መንበር ተቐየርቲ ኣጽኒሓ ሓሙሻይ ናይ 

ሊግ ጸወታኣ ዘካየደት ሊቨርፑል፡ ኣብ 10ይቲ ደቒቕ ካብ ርያን ግራቨንበርች መሪሕነት 
ዘትሓዘታ ሸቶ ረኺባ። እቲ ኣከፋፋሊ፡ ካብ ሞ ሳላሕ ተሃንዲሳ ንዝመጻቶ ኵዕሶ’ዩ፡ ልዕሊ 
ሓላዊ ልዳት ፒክፍሮድ ኣሕሊፉ 
ኣመዝጊቡዋ። 
  ግራቨንበርች፡ ኣብ መበል 

28 ደቒቕ ድማ፡ ኣብ መስመር 
ምክልኻል ኤቨርተን ንዝተረኽበ 
ቀዳድ ቦታ፡ ግዜ ሓልዩ ብምሕላፍ፡ 
ንኢኪቲከ ብልጽቲ ዕድል 
ፈጢሩሉ። ኢኪቲከ ከኣ፡ ብመንጎ 
ኣእጋር ፒክፎርድ ኣሕሊፉ፡ 
መሪሕነቶም ዘግፍሐት ካልአይቲ 
ሸቶ ኣቝጺሩ። ቀዳመይቲ ናይ ፕሪመር ሊግ ጸወታኡ ንምክያድ ንዝጽበ ኤርትራዊ ሽወደናዊ 
ኣሌክሳንደር ኢሳቕ ድማ፡ ዓቢ መልእኽቲ ኣሕሊፉሉ። ኢሳቕ፡ ቀዋሚ ቀዳማይ ምሩጽ ኣጥቃዓይ 
ንምዃን፡ ልዕሊ ኢኪቲከ ሸቶ ናይ ምምዝጋብ ብቕዓት ከመስክር ኣለዎ - ዓላሚኦም በብእብረ 
ክጥቀመሎም እንተዘይመሪጹ። 
  ኣብ ካልኣይ እብረ፡ ኤቨርተን’ያ፡ ብመገዲ ኢድሪሳ ጉየ፡ ኣብ መበል 58 ደቒቕ ብዘመዝገበታ 

ሸቶ፡ ውጽኢት ኣጽቢባቶ። ካብ ማን ሲቲ ብልቓሕ ናብ ኤቨርተን ካብ ዝመጽእ ደኺሙ ዝነበረ 
ቁመናኣ መሊሱ ዘሎ ግሪሊሽ፡ ኣብ ምምዝጋብ እዛ ሸቶ እግሩ ሓዊሱ እዩ። እዛ ሸቶ ንሊቨርፑል 
ጸቕጢ እኳ እንተንበረትላ፡ 2ብ1 ካብ ምዕዋት ግና ኣይተዓንቐጸትን። እዛ ጋንታ፡ ብምሉእ 15 
ነጥቢ’ያ ነዚ ሊግ ትመርሖ ዘላ።

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ዓዲ ኣበይቶ ቁ.ገዛ 43 ልዕሊ ሆስፒታል ብርሃን ዓይኒ
ጎደና ክሳድ ጉዋ 195 ከባቢ 2ይ ደርጃ ቤ/ት ኢሳቅ ተወልደመድህን
ጎደና ኣፍዓበት ቁ.209፡ ፊት ሆስፒታል ዕዳጋ ሓሙስ 

163485
08202877
125154

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ፍረ - ኣውሊዕ
ፋርማሲ ገዛ ከንሻ
ቤት መሸጣ መድሃኒት ገነት

21/09/2025

21 መስከረም 2025 - ገጽ 8መበል 35 ዓመት ቁ.18

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ስፖርታዊ ውድድር ሓይልታት ምክልኻል ቀጺሉስፖርታዊ ውድድር ሓይልታት ምክልኻል ቀጺሉ
ሽዑላ፡ ቤኒፈር፡ ሳዋን ዓምበርበብን ነጥቢ ተማቒለንሽዑላ፡ ቤኒፈር፡ ሳዋን ዓምበርበብን ነጥቢ ተማቒለን

ስፖርታዊ ዉድድራት ሓይልታት ምክልኻል 
ኤርትራ፡ ብቕድሚ ትማሊ ጸወታታት ኵዕሶ 
እግሪ ኣብ ስታድዩም ከረን ኣካዪዱ።
  ቅድሚ ቀትሪ ኣብ ዝተኻየደ ናይ ደቂ 

ኣንስትዮ ጸወታ፡ ፈለማ ቤኒፈርን ሽዑላን 
ተራኺበን። ቀልጢፋ ጸወታ ዝተቘጻጸረት 
ቤኒፊር፡ ቅድምን ድሕርን ዕረፍቲ ብመገዲ 
ፍትሓዊት ማጆር፡ ራህዋ መንግስትኣብን 
የውሃና ጸጋይን ከክልተ ሸቶታት ብምቝጻራ፡ 
ብገፊሕ 6ብ0 ተዓዊታ። ራህዋ ከኣ፡ ናይቲ 
ግጥም ብልጽቲ ተጻዋቲት ተባሂላ።
  ድሒሩ ኣብ ዝተሰላሰለ ግጥም ሰንጥቕን 

ብድሆን፡ ሰንጥቕ’ያ ኣብ መበል 26 ደቒቕ 
ካብ ራኢ ደበሳይ ብዝረኸበታ ሸቶ፡ ብጸቢብ 
1ብ0 ስዒራ። ኣመዝጋቢት ሸቶ ራኢ ደበሳይ 
ብልጽቲ ተጻዋቲት ተጸዊዓ። 
  ኣብ ሰዓታት ድሕሪ ቀትሪ ድማ ናይ ደቂ 

ተባዕትዮ ጸወታታት እዩ ተኻዪዱ። ቤኒፈርን 
ሽዑላን ድማ ቀዲመን ንሜዳ ወሪደን። ሽዑላ፡ 
ኣብ ሻሙነይቲን 10ይቲን ደቓይቕ ብመገዲ 
ቤንሁር መሓሪን ቢንያም መንግስትኣብን 
ብዘመዝገበተን ሸቶታት፡ ንዕረፍቲ 2ብ0 መሪሓ 
ወጺአ። 
  ድሕሪ ዕረፍቲ ግና፡ ቤኒፈር ብዝገበረቶ 

ሓያል ጻዕሪ፡ ብተኸታታሊ ኣብ መበል 60፡ 
82ን 90ን ደቓይቕ ካብ ብረያን ሱዑድ፡ ዮናስ 
ሃይለን ቤንሁር ኣማኑኤልን ሰለስተ ሸቶታት 
ብምምዝጋባ፡ ውጽኢት ናብ 3ብ2 ቀዪራቶ 
ነይራ። ይዂን እምበር፡ ኣብ ተወሳኺ ደቒቕ 
ኣጥቃዓይ ሽዑላ ሓየሎም ሃብተማርያም ካብ 
ናጻ ቅላዕ ንዝመጸቶ ኵዕሶ ብርእሱ ገጪዩ 
መመዓራረይቲ ሸቶ ኣመዝጊቡ። ናይቲ 
ግጥም ብሉጽ ተጻዋታይ፡ ኣከፋፋሊ ሽዑላ 
ቢንያም መንግስትአብ ተባሂሉ። ብዘይካ’ዚ፡ 
ዓምበርበብን ሳዋን ተራኺበን ነይረን 0ብ0 ድማ 

ተፈላልየን። ተጻዋታይ ሳዋ ናሆም ዓንደብርሃን፡ 
ብሉጽ ተጻዋታይ ተጸዊዑ። 
  እዚ ከምዚ’ሉ እንከሎ፡ ኣብቲ ዕለት ኣብ 

ሰዓታት ቅድሚ ቐትሪ፡ ኣብ ግራንድ ሆቴል 
ጸወታ ኵዕሶ መርበብ ተኻዪዱ ነይሩ።
  በዚ መሰረት፡ ኣብ ደቂ ኣንስትዮ ሰንጥቕ 

ንብድሆ፡ ሳዋ ንክንፊ 2ብ0 ስዒረናአን። ብወገን 
ደቂ ተባዕትዮ፡ ክንፊ ንብድሆ፡ ዓምበርበብ 
ንቤኒፈር ብተመሳሳሊ 3ብ0 ስዒረነአን።
  እዚ ውድድር፡ ሎሚ ሰንበት’ውን ክቕጽል 

ምዃኑ፡ ወኪል ጨንፈር ዜና መ/ሓ/ጎ/ሚኒ/
ምክልኻል ካብ ከረን ሓቢሩ።

ጋንታ ቅድድም ብሽክለታ ኤርትራ ናብ ርዋንዳ ኣምሪሓጋንታ ቅድድም ብሽክለታ ኤርትራ ናብ ርዋንዳ ኣምሪሓ
ትጽቢት ካብ ሃገራዊት ጋንታና እንታይ እዩ፧ትጽቢት ካብ ሃገራዊት ጋንታና እንታይ እዩ፧

ሃገራዊት ጋንታ ቅድድም ብሽክለታ ኤርትራ፡ 
ኣብ ሻምፕዮን ዓለም 2025 ንምውድዳር፡ 
ትማሊ ቀዳም ናብ ኣኣንጋዲት ሃገር - ርዋንዳ 
ተበጊሳ።
  ኣብ 1921 ኣብ ሃገረ ደኒማርክ ዝጀመረ 

ቅድድም ብሽክለታ ሻምፕዮን ዓለም፡ ኣብ 
ዝሓለፉ 91 ውድድራቱ (ካብ 1939-45 
ብሰንኪ ካልኣይ ኲናት ዓለም ኣይተኻየደን)፡ 
ኣብ ካልኦት ኣህጉራት’ዩ ክካየድ ጸኒሑ። ሎሚ 
ዓመት ኣብ ናይ መበል 92 ውድድር ግና፡ 
ንፈለማ ግዜ ኣብ ኣፍሪቃ፡ ኣብ ርዋንዳ እዩ 
ክቃናዕ። ካብ ሎሚ 21 ጀሚሩ ክሳብ 28 
መስከረም ከኣ፡ 13 ውድድራት ተሰሪዖም 
ኣለዉ። 
  ኣብ ዙር ርዋንዳ፡ ጽቡቕ ታሪኽ ዘለዋ 

ሃገራዊት ጋንታ ኤርትራ፡ ብኣሰልጠንቲ ሳምሶን 
ሰሎሙንን ዮናስ ዘካርያስን እናተኣልየት፡ ኣብ 
ናይ ደቂ ተባዕትዮ ኣብ ሰለስተ ምድብ (ካታጎሪ)፡ 
ኣብ ናይ ደቂ ኣንስትዮ ድማ፡ ብሓንቲ ኣትሌት 
ክትወዳደር እያ። እዚ ማለት፡ እዛ ኣብ ኩሉ 
ምድብ ኣብ ናይ ግዜ ውድድር(ክሮኖሜተር) 
ዘይትሳተፍ ሃገራዊት ጋንታ፡ ኣርባዕተ ናይ 
ጽርግያ ውድድር ይጽበያ ኣሎ።
  ኣብ ቅድድም ብሽክለታ፡ ኤርትራ ኣብ 

ዓለም ሒዛቶ ብዘላ ደረጃ፡ ሽዱሽተ ኮታ እዩ 
ተፈቒዱላ። ኦሎምፒካውያን ተቐዳደምቲ 
መርሃዊ ቅዱስ፡ ኣማኑኤል ገብረእግዚኣብሄር፡ 
ቢንያም ግርማይ፡ ሄኖክ ምሉእብርሃን፡ ናትናኤል 

ተስፋጼንን ናሆም ዘርኣይን ድማ ክወዳደሩ 
እዮም። 
  እቲ ዝያዳ ቈላሕታ ዝወሃቦ ጸወታ 

እዚ ናይ ዓበይቲ ምድብ ኮይኑ፡ ሰንበት 28 
መስከረም ኣብ ናይ ጽርግያ ውድድር 267.5 
ኪሎሜተር ክሽፍን እዩ። ተቐዳዳምቲ ብድምር 
5500 ሜተር ብራኸ ክሓዂሩ ዝቕስብ’ዚ 

ውድድር፡ ኣብ ታሪኽ ሻምፕዮን ዓለም እቲ 
ዝኸበደ ተባሂሉ ኣሎ። ዝያዳ ብራኸ ናይ 
ምጽዋር ዓቕሚ ዘለዎም ተቐዳዳምቲ ድማ 
ጸብለል ክብሉ ይግመት። ብሓፈሻ ኣብዛ ‘ሃገር 
ኣእላፍ እምባታት’ ዝብል ቕጽል ስም ዘለዋ 
ርዋንዳ ተሰሪዑ ዘሎ ውድድር፡ ንኣፍሪቃውያን፡ 
ብዓቢኡ ከኣ፡ ንናይ ሽኳ ተቐዳዳምቲ በዳሂ 

ክኸውን ብኣጋኡ ይትንተን።
  ንኣብነት ቢንያም፡ ኣብዚ ከቢድ ዓቐበታት 

ዝበዝሖ ቕርጺ መሬት ብድሆታት ክገጥሞ 
ይኽእል እዩ። እንተኾነ፡ ኣብዚ እዋን ኣብ 
ዓለም ብዘለዎ ዝናን ምስሊን፡ ነዛ ጋንታ ሞራል 
ንምሃብን ክሳብ መወዳእታ እንተጸኒሑ ድማ 
ንምዕዋትን እዩ ተመሪጹ ዘሎ። ካልኦት ኩሎም 
ተወዳደርቲ ግና፡ ዓቐብ ናይ ምሕኳር ዝሓሸ 
ቁመና ከም ዘለዎም ይእመን። ብፍላይ እቲ 
ንናይ ዓሚ ሻምፕዮን ዓለም ዝዛዘሞ እንኮ 
ኤርትራዊ ናትናኤል ተስፋጼን፡ ምስ ዘለዎ 
ዓቐብ ናይ ምሕኳር ዓቕሚ፡ ካብቶም ተስፋ 
ተነቢሩሎም ዘለዉ ኣፍሪቃውያን ተቐዳደምቲ 
እዩ። ንዙር ርዋንዳ ክልተ ግዜ ዝተዓወተሉ 
ናትናኤል፡ ንጽርግያታት እታ ሃገር’ውን ኣጸቢቑ 
ዝፈልጦ ብምዃኑ፡ ካልእ ብልጫኡ እዩ። 
 ጋንታ ቅድድም ብሽክለታ ኤርትራ፡ ኣብዚ 

ልዑል ተጻዋርነት ዝሕትት ውድድር፡ ኣብዚ 
ምድብ ኣብ 2016 ኣብ ቀጠር ብመገዲ 
ናትናኤል ብርሃነ ዝሓዘቶ መበል 13 ደረጃ፡ 
ዛጊት ዝበለጸ ውጽኢታ እዩ። ሎሚ ዓመት 
ኣብታ መባልዕታ ዝኾነት ሃገር ርዋንዳ’ውን 
ካብኡ ዝበልጽ ውጽኢት ከተመዝግብ ትጽቢት 
ይግበር። 

 ኣብ ትሕቲ 23 ዓመት፡ ሚልክያስ ማእከለ፡ 
ሄብሮን ብርሃነ፡ ዓወት ኣማን፡ ዩኤል ሃብተኣብን 
ያፊት ሙሉጌታን ክወዳደሩ እዮም። 26 
መስከረም ኣብ ዝግበር ናይ ጽርግያ ጸወታ ከኣ፡ 
እዛ ጋንታ፡ ብዝተኻእለ ምስ ዝሃደመት ጉጅለ 
ንምህዳም ቀዳማይ መደባ እዩ - ብመሰረት 
ዓላሚኣ ዮናስ ዘካርያስ። ምናልባት ተኣኪቦም 
መዛዘሚ ሕንጻጽ ምስ ዝበጽሑ ከኣ፡ ኣብ ሽኳ 
ጽቡቕ ቁመና ንዘለዎ ሚልክያስ ክሰርሕሉ 
እዮም። ኣብዚ 165 ኪሎሜተር ተሰሪዕሉ ዘሎ 
ምድብ፡ ቢንያም ግርማይ፡ ኣብ 2021 ዘምጸኦ 
ብሩር መዳልያ ዝበለጸ ውጽኢት እዩ። 
  ኣብ ተመሳሳሊ ዕለት (26 መስከረም) 119 

ኪሎሜተር ኣብ ዝሽፍኑ ማእከሎት (ጁንየር)፡ 
ንኬቨን ተኽለማርያምን ናሆም ኤፍሬምን ሒዛ 
ኣላ - ኤርትራ። 
  ኣብ ናይ ደቂ ኣንስትዮ ትሕቲ 23 

ዓመት ጥራይ እትሳተፍ እዛ ሃገራዊት ጋንታ፡ 
ብሻምፕዮን ኤርትራ 2025 - ሞናሊዛ ኣርኣያ 
ጥራይ እያ ክትወዳደር። ቅድሚ ሕጂ ምስ 
ዓበይቲ ተሓዊሰን ዝጻወታ ዝነበረ እዘን ምድብ፡ 
ንፈለማ ግዜ ንበይነን ክወዳደራ እየን። እቲ 
ውድድር 25 መስከረም’ዩ ክካየድ። 
  ሻምፕዮን ዓለም፡ ዳርጋ ኩሉ 

ብኤውሮጳውያን ኣብ ገለ ዓመታት ከኣ፡ 
ኣመሪካን ኣውስትራልያን እንተዘይኮይኑ፡ 
ኣፍሪቃውያን ተዓዊቶሙሉ ኣይፈልጡን 
እዮም። ኣብ ኣፍሪቃ ክካየድ’ውን መጀመርታኡ 
እዩ። ሎሚ ዓመት ኣብዛ ብባህሪያዊ ጸጋታት 
ዝሃብተመት ኣህጉር ኣፍሪቃ ዝግበር ውድድር፡ 
ፍሉይ ታሪኽ ክስራሕ ትጽቢት ይግበር። 
ቅድሚ ሕጂ ዘይተሰርሐ ታሪኽ ከተመዝግብ 
ትጽቢት ዝግበረላ ድማ፡ እዛ ኩርዓት ናይዚ 
ኣህጉር ዝኾነት ኤርትራ እያ።
  እዚ ከምዚ’ሉ እንከሎ፡ 14 ተቐዳደምቲ ሒዛ 

ናብ ውድድር ኣመሪሓ ዘላ ኤርትራ፡ ኣብ ኩሉ 
ናይ ግዜ ጸወታ (ክሮኖሜተር) ኣይክትጻወትን 
እያ። ኣብ ኣፍሪቃ ኣብ ናይ ግዜ ውድድር 
ዓብላሊት ዝነበረት ኤርትራ፡ ኣብዚ ውድድር’ዚ 
ኣብ ናይ ግዜ ጸወታ ዘይምስታፋ ንብዙሓት 
ከየገረመ ኣይተረፈን - እሞ ኸኣ፡ ብደረጃ 
ዓለም ምስ ዘለዋ ዝና ብምንጽጻር።

ሊቨርፑል፡ ናይ 100 ሚእታዊት ዓወታ ቀጺላቶሊቨርፑል፡ ናይ 100 ሚእታዊት ዓወታ ቀጺላቶ

ነገረ ኣሞሪምነገረ ኣሞሪም

ዩናይትድዩናይትድ

ዓላሚ ማን ዩናይትድ - ሩበን ኣሞሪም፡ 
ዝኸተሎ ዘሎ ቅዲ ጸወታ ንምቕያር፡ ወላ’ውን 
“ጳጳስ መጺኡ ኣየእምነን’ዩ” ክብል ተዛሪቡ።
  እዛ ዓላሚ፡ ብዝኽተሎ ዘሎ 3-4-2-1 ቅዲ 

ጸወታ፡ ብብዙሓት ተንተንቲ ይንቀፍ እዩ። ንሱ 

ግና፡ ነዚ ቅዲ ጸወታ ካብ ዝቕይር ተጻወትቲ 
ምቕያር ከምዝመርጽ፡ ኣቐዲሙ ተዛሪቡ ነይሩ።
  ዓርቢ ምሸት ኣብ ዝገበሮ ጋዜጣዊ መግለጺ 

ከኣ፡ “ኣይቅይሮን እየ፣ ወላ’ውን ጳጳስ መጺኡ 
ካብ ውሳነይ ኣየቐይረንን እዩ። እዚ ስርሐይን 

ሓላፍነተይን፣ እንተላይ 
ህይወተይ እዩ። ስለዚ 
ኣይቅይሮን እየ፡” ክብል 
መሊሱ።
  ኣብ ወጥሪ ዘላ ማን 

ዩናይትድ፡ ትማሊ ጋዜጣ 
ኣብ ሕትመት እንከላ፡ ኣብ 
ሜዳኣ ንቸልሲ ዓዲማ ናይ 
ሊግ ጸወታኣ ኣካዪዳ ነይራ።

መደብ ጸወታመደብ ጸወታ
ሎሚሎሚ

ፕሪመር ሊግ ፕሪመር ሊግ 
ሳንደርላንድ - ኣስቶን ቪላ 4፡00 ድ.ቀ
ቦርንማውዝ - ኒውካስል 4፡00 ድ.ቀ
ኣርሰናል - ማን ሲቲ 6፡30 ድ.ቀ

ላ’ሊጋላ’ሊጋ
ባርሴሎና - ገታፈ 10፡00 ድ.ቀ

ሰሪ’ኣሰሪ’ኣ
ላዚዮ - ሮማ 1፡30 ድ.ቀ

ኢንተር ሚላን - ሳሱሎ 9፡45 ድ.ቀ

